
Mazkur maqola Oʻzbekiston Xalq 
demokratik partiyasiga saylovoldi tashviqoti uchun 

ajratilgan bepul nashr maydoni 
doirasida eʼlon qilinmoqda.

3-betga qarang.

MENING TANLOVIM — OBOD VATANIM!
27-OKTABR — OLIY MAJLIS 

QONUNCHILIK PALATASI 
VA MAHALLIY 

KENGASHLAR DEPUTATLARI 
SAYLOVI KUNI

Delegatsiya rahbari Chen Vensin 
davlatimiz rahbariga Xitoy Xalq Respublikasi 
Raisi Si Szinpinning salomi va eng ezgu 
tilaklarini yetkazdi.

Oʻzbekiston bilan Xitoy oʻrtasidagi 
doʻstlik va barcha sharoitlarda strategik 
sheriklik munosabatlarini oliy darajada qabul 
qilingan qarorlar asosida rivojlantirish va 
mustahkamlash masalalari koʻrib chiqildi.

Terrorizm, ekstremizm, transmilliy 
jinoyatchilik, kiberjinoyatchilik,  narko  trafik 
kabi xavfsizlikka tahdid solayotgan anʼanaviy 
va yangi xatarlarga qarshi kurashda amaliy 
hamkorlikni kengaytirish va saʼy-harakatlarni 
samarali muvofiqlashtirishga alohida eʼtibor 
qaratildi.

Shu kunlarda boʻlib oʻtgan Huquqni 
muhofaza qilish faoliyati va xavfsizlik 
sohasidagi Oʻzbekiston — Xitoy hamkorlik 
mexanizmining birinchi yigʻilishi natijalari 
yuqori baholandi.

Shuningdek, mintaqaviy kun tartibidagi 
dolzarb masalalar yuzasidan ham fikr 
almashildi.

OʻzA

AMALIY HAMKORLIKNI KENGAYTIRISH VA 
SA’Y-HARAKATLARNI SAMARALI MUVOFIQLASHTIRISHGA 

ALOHIDA E’TIBOR QARATILDI

MA’RIFATLI VA IQTISODIY YUKSAK JAMIYAT 
BARPO ETISH G‘OYASI MUSTAHKAMLANMOQDA

Oʻzbekiston Respublikasi Prezidenti Shavkat Mirziyoyev 26-sentabr kuni 
Xitoy Kommunistik partiyasi Markaziy qoʻmitasi Siyosiy byurosi aʼzosi, Siyosiy-yuridik komissiyasi kotibi 

Chen Vensin boshchiligidagi delegatsiyani qabul qildi.

O‘ZBEKISTON ELEKTROTEXNIKA 
XABIGA AYLANA OLADIMI?

AKADEMIK V.VOHIDOV NOMIDAGI 
RESPUBLIKA IXTISOSLASHTIRILGAN XIRURGIYA 

ILMIY-AMALIY TIBBIYOT MARKAZINING  
50 YILLIGI MUNOSABATI BILAN BIR GURUH 
XODIMLARNI MUKOFOTLASH TO‘G‘RISIDA

Oʻzbekiston Respublikasi Prezidenti 
Matbuot xizmati surati.

Bir necha oʻn yillar avval yurtimizda mashhur milliy brend ostida 
elektrotexnika mahsulotlari ishlab chiqarila boshlagani koʻpchilik 
tomonidan hayrat bilan kutib olingandi. Brend asta-sekin kengayib, 
mahsulotlar turi koʻpayib bordi. Ammo uning sifatiga aholi toʻla 
ishonch bildirmadi, ichki bozorda qimmat boʻlsa ham xorijnikiga 
talab yuqori boʻlib turaverdi. 

Maʼlumki, joriy yil 3-aprel kuni Yangi 
Toshkent shahrida ilk inshootlar qurilishi 
boshlangandi. Davlatimiz rahbari bu ulkan 
loyiha ilm-fan va maʼnaviyat maskanlaridan 
boshlanayotganiga urgʻu berib, “Bular maʼrifatli 
jamiyat barpo etish gʻoyamizning asosi va 
namunasi boʻladi”, degan edi.

Shulardan biri — Alisher Navoiy nomidagi 
xalqaro ilmiy-tadqiqot markazi,  Adabiyot 
muzeyi va Milliy maqom markazini oʻz ichiga 
olgan majmuadir. U jahonga mashhur “Zaha 
Hadid architects” kompaniyasi tomonidan 
loyihalashtirilgan. Boʻlajak majmua oʻziga xos 
dizayni va funksionalligi bilan diqqatga sazovor. 
Unda estetika va qulaylik mohirona birlashtirilib, 
atrof-muhit bilan uygʻunlik hosil qiladi. Shu 
jihatlari bilan majmua kelgusida xalqaro turizm 
maskanlaridan biriga aylanadi.

Yangi Toshkent uchun yana bir salohiyatli 
goʻsha — Chirchiq daryosi. Aholi va 
mehmonlarga zamonaviy sharoitlar yaratish 
maqsadida uning 6 kilometrga yaqin qismida 
dam olish hududi barpo etish moʻljallangan. 
Buning uchun qirgʻoqlar tartibga keltirilib, 
koʻkalamzorlashtiriladi. Mehmonxona, 

 sogʻlomlashtirish va koʻngilochar maskanlar 
quriladi.

Keyingi yillarda Oʻzbekistonning UNESСO 
bilan hamkorligi yanada mustahkamlanib 
bormoqda. Ushbu nufuzli tashkilot Bosh 
konferensiyasining 43-sessiyasi 2025-yilda 
Samarqand shahrida oʻtkazilishi belgilangan. 
Oʻzbekiston Respublikasi  Prezidentining 
shu yil 15-martdagi qaroriga muvofiq, bunga 
tayyorgarlik boshlab yuborilgan.

Taqdimotda shu borada amalga oshirilayotgan 
ishlar hamda rejalar toʻgʻrisida axborot berildi. 
Xususan, Madaniyat va sanʼatni rivojlantirish 
jamgʻarmasi, UNESСO ishlari boʻyicha 
Oʻzbekiston Respublikasi Milliy komissiyasi 
va boshqa tashkilotlar hamkorligida Samarqand 
shahridagi madaniy meros obyektlarini asrash, 
ular boʻylab sayohatlar va koʻrgazmalar tashkil 
etish choralari koʻrilmoqda. Mehmonxonalar 
va tadbirlar oʻtkaziladigan joylarda barcha 
sharoitlar yaratiladi. Sessiya ishtirokchilarining 
kelib ketishi, madaniy tadbirlar, transport va 
tibbiy xizmatlar muvofiqlashtirib boriladi.

Ijtimoiy sohadagi eng katta yoʻnalishlardan 
biri bu taʼlim. Aholisining koʻpchiligi yosh 

boʻlgan mamlakatimizda uning barcha 
bosqichlari izchil rivojlantirilmoqda. Xususan, 
oliy taʼlimda ham yangi maskanlar qurilib, 
sharoitlar yaxshilanmoqda.

Buxoro davlat universitetida 21 mingdan 
ziyod yoshlar oʻqiydi, 10 ta fakultet, 8 ta 
yotoqxona bor. Lekin binolar shaharning 
turli hududlarida tarqoq joylashgan boʻlib, 
oʻqituvchi va talabalarga noqulayliklar 
tugʻdirmoqda.

Shu bois, Buxoro shahrining 
chekkasida universitet uchun yangi kampus 
qurish rejalashtirilmoqda. 43 gektarda 
loyihalashtirilayotgan majmuada barcha 
fakultetlar, maʼmuriyat, yotoqxonalar, 
laboratoriyalar, kutubxona, stadion, sport 
zali va amfiteatr yaxlit joylashadi. Dars va 
amaliyot uchun zamonaviy sharoitlar yaratiladi. 
Yotoqxona oʻrni 3 mingtadan 6 mingtaga oshadi. 
Boʻsh maydonlarga daraxtlar ekilib, bogʻ barpo 
etiladi.

Xiva shahri yurtimizning turizm 
manzillaridan biri. Soʻnggi yillardagi 
bunyodkorlik ishlari natijasida uning salohiyati 
yanada oshdi. Bu yerga keluvchilarga qulaylik 

yaratish maqsadida poyezd vokzali yonida 
yoʻl oʻtkazgich barpo etish moʻljallanmoqda. 
Loyihaga koʻra, 450 metrlik bu yoʻl transportlar 
qatnovini alohida tashkil etish imkonini beradi, 
vokzal va Ichan qalʼa oʻrtasida piyodalar xavfsiz 
harakatlanadi.

Davlatimiz rahbari loyihalarni 
takomillashtirish, amaldagi ishlarning sifatini 
oshirish boʻyicha koʻrsatmalar berdi.

Taqdimotda Toshkent shahrida 
investitsiya dasturlarining bajarilishi haqida 
ham axborot berildi. Qayd etilgandek, joriy 
yilning oʻtgan davrida 2 milliard dollar 
qiymatidagi investitsiyalar oʻzlashtirilgan. 
200 ga yaqin sanoat loyihalari foydalanishga 
topshirilib, 25 mingdan ziyod ish oʻrni 
yaratilgan. Jumladan, Yangihayot 
tumanidagi texnoparkda 46 ta korxona 
tashkil etilmoqda.

Prezidentimiz yil yakunigacha moʻljallangan 
loyihalarni oʻz vaqtida ishga tushirish, energiya 
tejamkorlikka alohida ahamiyat qaratish 
zarurligini taʼkidladi.

OʻzA

Prezident Shavkat Mirziyoyev 26-sentabr kuni qurilish, taʼlim, turizm va sanoat sohalaridagi 
loyihalar taqdimoti bilan tanishdi.

Qadrli yurtdoshlar!
Avvalo, siz, azizlarni bugungi qutlugʻ sana — 

akademik Vosit Vohidov nomidagi Respublika 
ixtisoslashtirilgan xirurgiya ilmiy-amaliy tibbiyot 
markazi tashkil etilganining 50 yilligi bilan chin 
qalbimdan samimiy muborakbod etaman.

Oʻzbekistonda jarrohlik boʻyicha yetakchi 
va nufuzli muassasa hisoblangan ushbu Markaz 
koʻp millatli ahil jamoasining fidokorona 
mehnati bilan mamlakatimiz sogʻliqni saqlash 
tizimida alohida oʻrin egallab kelayotganini 
barchamiz yaxshi bilamiz va yuksak qadrlaymiz.

Bugungi quvonchli ayyomda Markazni 
tashkil etish, uning tibbiy salohiyatini oshirishda 
beqiyos xizmatlar qilgan tabarruk insonlar, 
xususan, xalqaro miqyosda tan olingan atoqli 
olim Vosit Vohidovning xotirasini hurmat-
ehtirom bilan yodga olamiz. Oʻzbekiston 
tibbiyot ilmida yorqin iz qoldirgan ana shu 
fidoyi va jonkuyar insonning saʼy-harakatlari 
bilan Markaz faoliyati samarali yoʻlga qoʻyilib, 
yangi diagnostika va davolash usullari klinik 
amaliyotga birinchilardan boʻlib joriy etildi.

Mamlakatimizda sogʻliqni saqlash sohasida 
amalga oshirilayotgan islohotlar tufayli hozirgi 
kunda Markaz faoliyati yangi bosqichga 
koʻtarilmoqda. Xususan, dunyoning yetakchi 
ilmiy markazlari bilan yaqin hamkorlikda 
ish olib borilmoqda. Tibbiy diagnostika va 
davolashning ilgʻor va samarali usullari keng 
tatbiq etilmoqda.

Ayniqsa, soʻnggi yillarda mazkur shifoxonada 
200 dan ortiq yangi jarrohlik amaliyoti joriy 
etilib, qorin va koʻkrak sohasi hamda yurak-qon 
tomir kasalliklari boʻyicha eng murakkab va 
yuqori texnologik operatsiyalar bajarilayotgani 
diqqatga sazovordir.

Bu haqda soʻz yuritganda, yurtimizda ilk bor 
shu maskanda yoʻlga qoʻyilgan tajriba asosida  

1 ming 500 ta buyrak va jigar koʻchirib oʻtkazish 
operatsiyasi, jumladan, tumanlarda 200 ta 
buyrak transplantatsiyasi amalga oshirilganini 
taʼkidlash lozim.

Hech shubhasiz, bunday natijalarga 
erishishda mamlakatimizda xirurgiya xizmatini 
isloh etish, hududlarda uning sifatini oshirish 
va koʻlamini kengaytirish, Markaz va uning 
filiallari moddiy-texnik bazasi hamda kadrlar 
salohiyatini mustahkamlash borasidagi ishlar 
muhim omil boʻlmoqda.

Eng asosiysi, ogʻir xastaliklardan aziyat 
chekayotgan qancha-qancha yurtdoshlarimiz 
koʻp vaqt va mablagʻ evaziga xorijdagi 
klinikalarga borish azobidan qutulib, oʻzimizda 
davo topmoqda.

Fursatdan foydalanib, oʻz hayotini inson 
salomatligini saqlashdek gʻoyat olijanob ishga 
bagʻishlagan Markazning butun jamoasiga — 
hurmatli professor va tadqiqotchilar, mohir 
jarroh va shifokorlar, jonkuyar hamshiralar, 
mutaxassis xodimlarga chin dildan minnatdorlik 
bildiraman.

Albatta, Markaz va uning mintaqaviy filiallari, 
tuman tibbiyot birlashmalarining xirurgiya 
boʻlimlarini modernizatsiya qilish, moddiy-
texnik bazasini mustahkamlash, sizlarning 
mashaqqatli mehnatingizni ragʻbatlantirish 
kelgusida ham doimo eʼtiborimiz markazida 
boʻladi.

Siz, azizlarni bugungi quvonchli ayyom bilan 
yana bir bor samimiy qutlab, barchangizga sihat-
salomatlik, oilaviy baxt, sharafli va masʼuliyatli 
faoliyatingizda ulkan zafarlar tilayman.

Shavkat MIRZIYOYEV,
Oʻzbekiston Respublikasi 

Prezidenti

VOSIT VOHIDOV NOMIDAGI 
RESPUBLIKA IXTISOSLASHTIRILGAN 
XIRURGIYA MARKAZI JAMOASIGA

Kundalik turmushda foydalani-
ladigan maishiy texnika vositalari 
uzoq xizmat qilishi uchun chet elni-
kini olishimiz kerak, oʻzimizniki esa 
talabga javob bermasdi. Qolaversa, 
milliy mahsulotlar bozorida raqobat 
ham yoʻq, qayerga qaramang, bir 
nomdagi brendni uchratish mumkin 
edi.

Keyingi yillardagi yurtimiz 
mahalliy sanoati rivojiga nazar 
solinsa, aynan elektrotexnika 
tarmogʻidagi katta oʻzgarishlar 
yaqqol koʻzga tashlanadi. Soʻnggi 
yetti yilda sohaga 1 milliard dollar 
investitsiya kiritilgan. Natijada 
762 ta korxona ishga tushirilib, 45 

turdagi yangi mahsulot tayyorlash 
yoʻlga qoʻyilgan. Ishlab chiqarish 
hajmi 1,8 barobar oʻsgan. Sohada 
mahalliylashtirish koʻrsatkichi 
bir necha barobar ortgani, ichki 
bozorni egallayotgan milliy brend 
mahsulotlarimiz xorijga ham 
faol eksport qilinayotgani katta 
yutuqlarimizdan. Hozir mahsulotlar 
nomi ham xilma-xil va aksariyati 
oʻzimizda ishlab chiqarilmoqda. 
Qaysidir korxonada har 15 soniyada 
bitta muzlatkich tayyor boʻlishi ham 
lof emas, ishonavering.

Mamlakatimizda sogʻliqni saqlash 
 tizimini xalqaro andozalar asosida rivojlan-
tirish, aholi salomatligini ishonchli muho-
faza qilish borasidagi koʻp yillik samarali 
mehnati, ixtisoslashtirilgan tibbiy yor-
dam koʻrsatishni takomillashtirish, sohada 
zamonaviy davolash usullari va ilgʻor xorijiy 
tajribalarni keng joriy etish, xususan, murak-
kab jarrohlik operatsiyalarini muvaffaqiyatli 
amalga oshirish, jamiyatda sogʻlom turmush 
tarzini mustahkamlashga qoʻshgan munosib 
hissasi, yuksak professional mahorat va mal-
akaga ega boʻlgan mutaxassislarni tayyor-
lashdagi katta xizmatlari hamda ijtimoiy 
hayotdagi faol ishtiroki uchun quyidagilar 
mukofotlansin:

“Oʻzbekiston Respublikasida 
xizmat koʻrsatgan 

sogʻliqni saqlash xodimi” faxriy 
unvoni bilan

Ismailov Saydimurad Ibragimo-
vich — Akademik V.Vohidov nomi-
dagi Respublika ixtisoslashtirilgan  
xirurgiya ilmiy-amaliy tibbiyot markazi 
 direktori

II darajali “Salomatlik” 
ordeni bilan

Gulamov Olimjon Mirzaxitovich — 
Akademik V.Vohidov nomidagi Respublika 
ixtisoslashtirilgan xirurgiya ilmiy-amaliy 
tibbiyot markazining  torakoabdominal onko-
xirurgiya boʻlimi mudiri

Madgaziyev Oleg Raxmatovich — 
 Fargʻona viloyati koʻp tarmoqli tibbiyot marka-
zining torakoabdominal xirurgiya boʻlimi 
shifokori

Xaybullina Zarina Ruslanovna — 
Akademik V.Vohidov nomidagi Respublika 
ixtisoslashtirilgan xirurgiya  ilmiy-amaliy tibbiyot 
markazining klinik biokimyo va mikrobiologiya 
boʻlimi mudiri

Xaydarov Alisher Erkinovich —  Akademik 
V.Vohidov nomidagi Respub lika ixtisoslashtiril-
gan xirurgiya ilmiy-amaliy tibbiyot markazining 
kardioanesteziologiya, kardioreanimatsiya va 
sunʼiy qon aylanish boʻlimi mudiri

Yarbekov Rustam Raimkulovich — 
 Akademik V.Vohidov nomidagi Respublika ixtisos-
lashtirilgan xirurgiya ilmiy-amaliy tibbiyot markaz-
ining yurak ishemik kasalliklari va uning asoratlari 
xirurgiyasi boʻlimi mudiri, kardiojarrohi

“Doʻstlik” ordeni bilan

Rustamova Frangis Kamranovna —  
Akademik V.Vohidov nomidagi Respub-
lika ixtisoslashtirilgan xirurgiya ilmiy- 
amaliy tibbiyot markazining maslahat 
 poliklinikasi boʻlimi kichik tibbiy xodimi

Shuvayeva Olga Vladimirovna — 
Akademik V.Vohidov nomidagi Respub-
lika ixtisoslashtirilgan xirurgiya  ilmiy-amaliy 
tibbiyot markazining tibbiyot arxivi mudiri

“Sogʻlom turmush”  
medali bilan

Djurayeva Nigora Muxsumovna — 
 Akademik V.Vohidov nomidagi Respublika 
ixtisoslashtirilgan xirurgiya  ilmiy-amaliy tib-
biyot markazining magnit rezonans va kompyuter 
tomografiyasi boʻlimi mudiri

Kadirov Marat Jalgasovich  —   
U.Xalmuratov nomidagi Qoraqalpogʻiston 
Res publikasi koʻp tarmoqli tibbiyot markazining 
jarrohlik boʻlimi shifokori

Oʻzbekiston Respublikasi
           Prezidenti                      SH. MIRZIYOYEV
Toshkent shahri,
2024-yil 26-sentabrDavomi 4-betda

Saylovchida ham katta masʼuliyat yuki bor. Bu masʼuliyat shuki, 
mamlakat taraqqiyoti yangi bosqichining keyingi besh yillik istiqboli saylovchilar 

tanlaydigan nomzodlarga bogʻliq.

Osiyo mintaqasining 12 ta davlatida 
parlament saylovi oʻtkazilishi belgilangan. 
Jumladan, Oʻzbekiston Respublikasining yangi 
taraqqiyot bosqichi uchun ham yangi saylov 
tizimi asosida saylov oʻtkaziladi.

Markaziy saylov komissiyasi 26-iyul 
kunidan mamlakatimizda Oliy Majlis 
Qonunchilik palatasi va mahalliy kengashlar 
deputatlari saylovi boʻyicha saylov kampaniyasi 
boshlanganini eʼlon qildi. Bu juda dolzarb va 
ahamiyatli siyosiy jarayon boshlangani hamda 
siyosiy partiyalar oʻrtasida saylovchilarning 
har bir ovozi uchun bellashuv qizgʻin boʻlishini 

SAYLOV QONUNCHILIGIGA OID MUHIM 
OʻZGARISHLAR NIMALARDAN IBORAT?

DUNYO BO‘YLAB SAYLOVLAR YILI

anglatadi. Ushbu saylov “Mening tanlovim — 
obod vatanim” shiori ostida oʻtkaziladi. 

Joriy yil 27-oktabr kuni oʻtkaziladigan 
mazkur siyosiy jarayon mamlakatimiz va 
xalqaro miqyosida alohida xususiyatlari bilan 
ajralib turadi. Jumladan, saylov ilk marotaba 
yangi tahrirdagi Konstitutsiyamizda belgilab 
berilgan mutlaqo yangi ijtimoiy-siyosiy 

muhitda, parlament va mahalliy kengashlarning 
davlat hokimiyati tizimidagi oʻrni va vakolatlari 
sezilarli darajada kuchaytirilgan sharoitda 
oʻtkazilmoqda. Oʻziga xos jihatlar quyidagilar 
bilan ajralib turadi.

Birinchidan, saylov yangi konstitutsiyaviy 
sharoitda oʻtkaziladi. Oʻtgan yili referendum 
asosida qabul qilingan yangi tahrirdagi 
Konstitutsiyada xalq deputatlari kengashiga 
uning deputatlari orasidan qonunga muvofiq 
saylanadigan rais boshchilik qilishi, shuningdek, 
viloyat, tuman, shahar hokimi lavozimini egallab 
turgan shaxs bir vaqtning oʻzida xalq deputatlari 
kengashi raisi lavozimini egallashi mumkin 
emasligiga oid yangi norma mustahkamlandi. 
Bu shundan dalolat beradiki, bu yilgi saylov 
yakunlari boʻyicha xalq deputatlari viloyatlar 
va Toshkent shahri kengashlariga rais yangi 
saylanadigan deputatlar orasidan tanlanadi. 

Ikkinchidan, Qonunchilik palatasidagi 150 
ta deputatlik oʻrnining teng yarmi — 75 deputat 
majoritar saylov tizimiga muvofiq hududiy bir 

mandatli saylov okruglaridan, qolgan 75 nafari 
proporsional saylov tizimi asosida yagona 
saylov okrugida siyosiy partiyalar tomonidan 
koʻrsatilgan deputatlikka nomzodlar roʻyxati 
boʻyicha saylanadi. Buning uchun mamlakatda 
75 ta hududiy bir mandatli saylov okrugi hamda 
siyosiy partiyalar tomonidan koʻrsatilgan 
deputatlikka nomzodlar roʻyxati asosida 

saylovni oʻtkazish uchun yagona saylov okrugi 
tuziladi. Bunda Oʻzbekiston Respublikasining 
butun hududi yagona saylov okrugi hisoblanadi. 
Qonunchilik palatasiga boʻlib oʻtadigan 
saylovda bir mandatli saylov okruglarining har 
biridan 1 nafardan deputat saylanadi. 

Avvalgi saylovlar toʻligʻicha mojaritar saylov 
tizimi asosida oʻtkazilgan. Unda Qonunchilik 
palatasi deputatlari saylovini oʻtkazish uchun 
mamlakatda tuzilgan 150 ta hududiy saylov 
okrugining har biridan nomzodlarning 1 nafari 
deputat etib saylangan.

Uchinchidan, saylov qonunchiligi ilgʻor 
demokratik standartlarga mos ravishda 
tubdan takomillashtirildi. Jumladan, saylov 
organlarining Markaziy saylov komissiyasi 
boshchiligidagi yangi tizimi joriy etildi, siyosiy 
partiyalar tomonidan deputatlikka nomzodlarni 
koʻrsatishda ayollarning ulushi kamida 40 foiz 
boʻlishi belgilandi.

Deputatlikka nomzod saylanishi uchun 
saylovchilarning nisbiy koʻpchiligi ovozini 
olishi belgilandi. Unga koʻra, nomzod tegishli 
saylov okrugida boshqa nomzodlarga nisbatan 
koʻproq ovoz toʻplagan taqdirda deputat boʻlib 
saylanishi mumkin boʻladi va shu orqali takroriy 
ovoz berishni tashkil etish talab etilmaydi.

Toʻrtinchidan, avvalgi saylovlarda ovoz 
berishda ishtirok etgan saylovchilarning 
yarmidan koʻpi (50+1), yaʼni mutlaq 
koʻpchilik ovozini olgan nomzod saylangan 
deb hisoblangan. Unda deputatlikka nomzodlar 
ishtirokchi saylovchilardan yarmidan koʻpining 
ovozini toʻplay olmagan taqdirda eng koʻp 
ovoz toʻplagan 2 nomzod oʻrtasida takroriy 
ovoz berish oʻtkazilgan. Masalan, 2019-
yil 22-dekabrda boʻlib oʻtgan Oliy Majlis 
Qonunchilik palatasi deputatlari saylovida 
25 ta saylov okrugi boʻyicha nomzodlarning 
birortasi ham ovoz berishda ishtirok etgan 
saylovchilardan yarmidan koʻpining ovozini 
toʻplay olmagani sababli 2020-yil 5-yanvar kuni 
takroriy ovoz berish oʻtkazilgan.

Endi yangilangan saylov tizimi boʻyicha 
Qonunchilik palatasi deputatlari saylovini 
oʻtkazish uchun 75 ta hududiy bir mandatli 
saylov okrugi boʻyicha ovoz berishda ishtirok 
etgan saylovchilarning boshqa nomzodlarga 
nisbatan koʻproq ovozini (nisbiy koʻpchilik) 
olgan nomzod saylangan deb hisoblanadi. Bu 
bilan nomzodni tanlab olish uchun avval shart 
etib belgilangan 50+1 qoidasi bekor boʻldi 

va vakillik organlari uchun takroriy ovoz 
berish instituti tugatildi. Bu, oʻz navbatida, 
saylov oʻtkazish uchun sarflanadigan mehnat 
resurslarini kamaytirish va moliyaviy 
xarajatlarni tejashga olib keladi.

Beshinchidan, saylov jarayonlariga kiritilgan 
yangiliklarga koʻra, endi Qonunchilik palatasiga 
saylovda yagona saylov okrugi boʻyicha 
ovoz berishda ishtirok etgan saylovchilarning 
kamida 7 foiz ovozini olgan siyosiy partiyalar 
belgilangan tartibda mandatga ega boʻladi. Aks 
holda, ushbu siyosiy partiyaga Qonunchilik 
palatasidagi deputatlik oʻrinlari taqsimlanmaydi. 
Bu, oʻz navbatida, siyosiy partiyalar oʻrtasida 
siyosiy raqobat ortishi, saylovchilar oldida 
siyosiy partiyalar masʼuliyati oshishi, shu 
bilan birga, jamiyatda siyosiy ong va siyosiy 
madaniyat, aholining ijtimoiy-siyosiy faolligi 
yanada yuksalishiga imkon beradi.

Oltinchidan, saylov yangi tahrirdagi 
Konstitutsiyada mustahkamlangan kuchli 
parlamentarizm va joylarda vakillik 
organlarining vakolatlari sezilarli darajada 
kuchaytirilgan sharoitda boʻlib oʻtadi. Xususan, 
Qonunchilik palatasining mutlaq vakolatlari 
amaldagi 5 tadan 12 taga, Senatda esa 12 tadan 
18 taga koʻpaytirildi. Parlamentning ijro etuvchi, 
sud, huquqni muhofaza qiluvchi organlar va 
maxsus xizmatlar faoliyati ustidan nazorat 
funksiyalari kengaytirildi.

Qolaversa, joriy yil saylovda Qonunchilik 
palatasining 150 nafar deputati, Senatning 56 
nafar aʼzosi, Qoraqalpogʻiston Respublikasi 
Joʻqorgʻi Kengesining 65 nafar deputati, 
viloyatlar va Toshkent shahri, 208 ta tuman 
(shahar) kengashlari deputatlari saylanadi. 
Shunga koʻra, 30 mingga yaqin nomzod, 
ularning 90 mingga yaqin ishonchli vakili saylov 
jarayonida faol ishtirok etishi hamda saylov 
komissiyalarining 120 mingdan ortiq aʼzosi 
tashkilotchi sifatida, 70 mingdan ortiq mahalliy 
va xorijiy (xalqaro) kuzatuvchi ishtiroki 
kutilmoqda.

Yettinchidan, bu yilgi saylov jarayonlari 
toʻliq raqamlashtirildi. Yaʼni “E-saylov” axborot 
tizimi ishga tushirildi. Bu saylov jarayonidagi 
ortiqcha qogʻozbozlik va sarf-xarajatlarni 
kamaytirish, qolaversa, saylov jarayoniga oid 
maʼlumotlardan tez va samarali foydalanishga 
xizmat qiladi. Ushbu tizim orqali saylov 
komissiyalarining siyosiy partiyalar, nomzodlar, 
kuzatuvchilar va ommaviy axborot vositalari 

bilan deyarli 60 turdagi munosabati toʻliq 
elektron tarzda amalga oshiriladi.

Bundan tashqari, Qoraqalpogʻiston 
Respublikasi hududida Oʻzbekiston 
Respublikasi Prezidenti va Qonunchilik 
palatasi deputatlari saylovlariga tayyorgarlik 
koʻrish va ularni oʻtkazish bilan bogʻliq 
hududiy saylov komissiyalari vakolatlarini 
Qoraqalpogʻiston Respublikasi Markaziy 
saylov komissiyasi amalga oshirishi belgilandi 
hamda Oʻzbekiston Respublikasi Prezidenti 
saylovini, Oʻzbekiston Respublikasi 
referendumini va Qonunchilik palatasi 
deputatlari saylovini oʻtkazish boʻyicha 
okrug komissiyalarini tuzish amaliyoti bekor 
qilindi. Bu, oʻz navbatida, mavjud xarajatlarni 
iqtisod qilish va inson resurslaridan maqsadli 
foydalanish imkonini yaratdi.

Ushbu jarayonlardagi yana bir muhim yangilik 
shuki, endi hududiy saylov komissiyalarining 3 
nafarga qadar aʼzosi komissiyada doimiy asosda 
faoliyat yuritishidir. Chunki hududiy saylov 
komissiyasi vazifalarining qonun talablari 
asosida toʻlaqonli va sifatli taʼminlanishi ushbu 
aʼzolarning komissiyada doimiy asosda faoliyat 
yuritishi bilan bevosita bogʻliq. Bundan tashqari, 
qonunchilikda Markaziy saylov komissiyasi 
raisi 5 yillik muddatga saylanishi va ayni bir 
shaxs surunkasiga 2 muddatdan ortiq Markaziy 
saylov komissiyasi raisi etib saylanishi mumkin 
emasligi qatʼiy ravishda belgilab qoʻyildi.

Bugun saylov jarayonlarida 5 ta siyosiy 
partiya: Tadbirkorlar va ishbilarmonlar harakati 
— Oʻzbekiston Liberal-demokratik partiyasi, 
Oʻzbekiston “Milliy tiklanish” demokratik 
partiyasi, Oʻzbekiston Ekologik partiyasi, 
Oʻzbekiston Xalq demokratik partiyasi, 
Oʻzbekiston “Adolat” sotsial-demokratik 
partiyasi tomonidan bir mandatli saylov 
okruglari boʻyicha Oliy Majlis Qonunchilik 
palatasi deputatligiga 375 nafar nomzod, yagona 
saylov okrugi boʻyicha siyosiy partiyalar 
tomonidan koʻrsatilgan jami 500 nafar partiya 
roʻyxatidagi nomzod roʻyxatga olindi. 

Qoraqalpogʻiston Respublikasi Joʻqorgʻi 
Kengesi, xalq deputatlari viloyatlar, Toshkent 
shahri hamda tumanlar (shaharlar) kengashlariga 
har bir partiyadan nomzodlar roʻyxatga olingan 
boʻlib, deputatlik mandati uchun 28 ming 475 
nafar nomzod kurash olib boradi. Umuman 
olganda, ular oldida ulkan masʼuliyatli davr 
boshlandi. 

Shu bilan birga, saylovchida ham katta 
masʼuliyat yuki bor. Bu masʼuliyat shuki, 
mamlakat taraqqiyoti yangi bosqichining keyingi 
besh yillik istiqboli saylovchilar tanlaydigan 
nomzodlarga bogʻliq. Bugun fuqarolarning 
siyosiy madaniyati yuksaldi, kechagi 
saylovchidan, elektoratdan tubdan farq qiladi. 
Bu esa “Jamiyat — islohotlar tashabbuskori” 
boʻlib borayotgani isbotidir. 

Alisher ESHONQULOV,
Davlat boshqaruvi akademiyasi 

dotsenti v.b.

Joriy yil dunyo siyosiy 
maydonida saylovlar yili, desak 
mubolagʻa boʻlmaydi. Sababi, 
2024-yilda 64 ta davlatda 
Prezident va parlament 
saylovlari oʻtkazilishi 
rejalashtirilmoqda. Ushbu 
saylovlarda 4 milliardga 
yaqin saylovchi qatnashishi 
kutilmoqda. Bu esa dunyo 
aholisining qariyb yarmini 
tashkil etadi. Eng koʻp 
saylovlar boʻyicha Yevropa 
mintaqasi 20 ta mamlakat 
bilan peshqadam. Shuningdek, 
Afrikaning 18 ta, Osiyoning 16 
ta, Amerikaning 7 davlati va 
Okeaniyaning 4 mintaqasida 
ushbu muhim siyosiy jarayon 
oʻtkaziladi.

— 25-26-sentabr kunlari Oʻzbekistonda 
boʻlib oʻtgan Osiyo infratuzilmaviy 
investitsiyalar banki Boshqaruvchilari 
kengashining yillik yigʻilishida ishtirok 
etish Pokiston va Oʻzbekiston oʻrtasidagi 
hamkorlikni rivojlantirishda muhim bosqich 
boʻldi. Uchrashuvda barqaror  infratuzilmani 
rivojlantirish, toza energiya va raqamli 
transformatsiya masalalariga bagʻishlangan 
asosiy sessiyalar boʻlib oʻtdi. Bu mavzular, 
ayniqsa, Pokistonga tegishliligi bilan yanada 
muhimdir.

Tadbirda transport va energetika 
infratuzilmasini yaxshilashga qaratilgan 
loyihalarni moliyalashtirishning yangi 
imkoniyatlari, shuningdek, barqaror 
shaharlarni rivojlantirish dasturlari muhokama 
qilingan sessiyada ishtirok etdim.

OIIB Oʻzbekistonning asosiy hamkori 
boʻlib, fuqarolarning hayot sifatini yaxshilash, 
ish oʻrinlarini yaratish va barqaror rivojlanish 
maqsadlariga erishishga qaratilgan ulkan 
infratuzilma loyihalarini amalga oshirishga 
koʻmaklashayotganini iqtisodchi sifatida, 
ayniqsa, yuqori baholayman.

“Dunyo” AA

OIIB BUTUN MARKAZIY OSIYO UCHUN MUHIM INFRATUZILMA LOYIHALARINI 
AMALGA OSHIRISHDA O‘ZBEKISTONNING STRATEGIK HAMKORI 

Prezident Shavkat Mirziyoyev Osiyo infratuzilmaviy 
investitsiyalar banki Boshqaruvchilari kengashining IX 
yillik yigʻilishi ochilish sessiyasida ishtirok etdi. Davlatimiz 
rahbari oʻz nutqida OIIB bilan oʻrta shaharlarni rivojlantirish 
va qishloq joylarda infratuzilmani yaxshilash boʻyicha 
hamkorlikning keyingi istiqbollariga toʻxtalib oʻtdi.
Taʼkidlanganidek, yaqin yillarda quyosh, shamol va gidro 
elektrostansiyalari, infratuzilma obyektlari va tarmoqlarini 
qurish, yirik “yashil” maʼlumotlar markazlarini tashkil etish 
ham koʻzda tutilgan. Bundan tashqari, qayta tiklanuvchi 
energiya manbalari hisobiga “yashil” sertifikatlar bozorini 
shakllantirish rejalashtirilgan. Ushbu saʼy-harakatlar Markaziy 
Osiyoni “yashil” energiyaning yirik eksportchisiga aylantirishga 
xizmat qilishi alohida qayd etildi.

— Ushbu tadbirda koʻplab masalalar qatori 
Oʻzbekiston Prezidentining taʼlimga alohida 
toʻxtalgani meni hayratda qoldirdi. Darhaqiqat, 
taʼlim iqtisodiyotning oʻsishi uchun eng 
muhim omil hisoblanadi. Polsha 1989-yildan 
keyin juda quyi darajadan rivojlana boshlagan 
va taʼlimga qaratilgan saʼy-harakatlar tufayli 
YIMni sezilarli darajada oshirishga muvaffaq 
boʻlgan mamlakatdir. 

Menimcha, yuqori malakali ishchi 
kuchi zarur boʻlgan zamonaviy geosiyosiy 
dunyoda sifatli taʼlim dolzarb ahamiyatga 
ega. Rivojlanishda davom etayotgan 
mamlakat uchun bilimli jamiyatga ega 
boʻlish muhimdir. Oʻzbekiston rahbarining 

— Ushbu yirik tadbirda ishtirok etib, 
mamlakatingizning hozirgi rivojlanishini 
kuzatish men uchun qiziqarli boʻldi. Oʻzbekiston 
Prezidenti tobora tarqoqlashib borayotgan global 
iqtisodiyot sharoitida mamlakatning yanada 
yuqoriga oʻsishi va barqarorlikka erishish 
qobiliyatiga ishonadi. 

Nafaqat mamlakatingizda, balki umuman, 
Markaziy Osiyoda ham katta yutuqlarni 
koʻrmoqdaman. Investitsiyalar va infratuzilmani 
rivojlantirish tobora muhim ahamiyat 

— Qisqa vaqt ichida yuksak darajadagi 
yirik xalqaro anjumanlarning eʼtirof etilgan 
markazlaridan biriga aylangan goʻzal va 
betakror Samarqand shahri  dunyoning turli 
burchaklaridan kelgan xorijlik mehmonlarni 
yana kutib oldi. Jumladan, 25-sentabr kuni 
ushbu qadim kentda Osiyo infratuzilmaviy 
investitsiyalar banki Boshqaruvchilari 
kengashining yillik yigʻilishi ochilishi boʻlib 
oʻtdi va unda Oʻzbekiston Prezidenti  Shavkat 
Mirziyoyev nutq soʻzladi.

Oʻzbekiston rahbari oʻz nutqi bilan 
 dunyoning 100 dan ortiq davlatidan 2 
mingga yaqin delegat ishtirok etgan mazkur 
xalqaro tadbirning barcha ishtirokchilariga 
kuch va shijoat bagʻishladi. Anjumanda 
qatnashayotgan ishtirokchilar soni 2015-yilda 
Osiyo infratuzilmaviy investitsiyalar banki 

Pavel SHIBEK, 
Polsha moliya vazirligining 
xalqaro hamkorlik departamenti 
direktori:

nutqidan mamlakatingiz keyingi yillarda, 
ayniqsa, oliy taʼlim va undan foydalanish 
sohasida katta yutuqlarga erishganini 
koʻrish mumkin.

Mark KUSSEN, 
Bretton-Vuds tizimini qayta koʻrib 
chiqish qoʻmitasi tahlil markazi 
direktori:

Li CHJEN, 
Xitoy Ijtimoiy fanlar akademiyasining Rossiya, Sharqiy Yevropa va 
Markaziy Osiyo instituti direktori oʻrinbosari:

tashkil etilganidan buyon Markaziy Osiyo 
mintaqasida ilk bor oʻtkazilayotgan mazkur 
tadbirning global ahamiyatidan dalolat 
beradi.

Prezident Shavkat Mirziyoyev jahondagi 
bugungi vaziyatga qisqacha toʻxtalib, 
Oʻzbekistonda amalga oshirilayotgan 
islohotlarning asosiy yutuqlari va 
mamlakat oldida turgan strategik vazifalar 
bilan tanishtirdi. Shuningdek, Osiyo 
infratuzilmaviy investitsiyalar banki bilan 
hamkorlikning ustuvor yoʻnalishlarini 
belgilab berdi.

Oʻz-oʻzidan ayonki, OIIB nafaqat 
mamlakat, balki butun Markaziy Osiyo 
mintaqasi uchun muhim sanalgan qator 
infratuzilma loyihalarini amalga oshirishda 
Oʻzbekistonning strategik hamkoriga aylandi. 

Prezident Shavkat Mirziyoyev Oʻzbekiston 
Osiyo infratuzilmaviy investitsiyalar 
bankining Barqaror rivojlanish maqsadlariga 
erishish borasidagi ishlarga qoʻshayotgan 
hissasini yuksak qadrlashini taʼkidlagani bejiz 
emas. 

kasb etmoqda. Oʻylaymanki, mintaqada 
va mamlakatingizda butun dunyo boʻylab 
investitsiyalarni jalb qilishi kerak boʻlgan muhim 
jihatlar bor.

Oʻzbekiston Markaziy Osiyo mamlakatlari 
singari dengizga chiqish imkoniyatiga ega 
emas, shuning uchun oʻzaro bogʻliqlik va 
infratuzilma iqtisodiy oʻsish hamda uning 
imkoniyatlarini ochishda muhim ahamiyatga 
ega. Tarix, Buyuk ipak yoʻlining bir 
qismi boʻlgan goʻzal Samarqand shahrini 
koʻrganimdan faxrlanaman. Ipak yoʻlini 
tiklash nafaqat yangi investitsiyalarni jalb 
etish, balki aholining oʻsishi va iqtisodiy 
rivojlanish yoʻlini yaratish uchun barqaror, 
“yashil” va inklyuziv boʻlishi kerak boʻlgan 
investitsiyalardir.

Kozim NIYOZ, 
Pokiston Iqtisodiy ishlar vazirligi 
kotibi:

Xorijiy ishtirokchilar va ekspertlar 25-26-sentabr kunlari Samarqandda boʻlib oʻtgan Osiyo infratuzilmaviy investitsiyalar banki 
Boshqaruvchilari kengashining IX yillik yigʻilishi haqida oʻz fikrlarini bildirdilar.



DAVR 
NAFASIYANGI O‘ZBEKISTON

yuz

3Imtiyozga ega boʻlgan fuqarolardan tashqari boshqa ogʻir ijtimoiy vaziyatga 
tushib qolgan fuqarolar toifalarini va ularga koʻrsatiladigan yordam turlarini 

qonunchilikda aniq belgilash lozim.

www.yuz.uz yuz.uznews yuz.uz_news yuzyuz_official 2024-yil 27-sentabr, 197-son

O‘ZBEKISTON XALQ DEMOKRATIK PARTIYASI VA UNING NOMZODLARIGA OVOZ BERING!

FAROVONLIKKA XIZMAT QILADIGAN DASTUR
XALQ DEMOKRATIK PARTIYASINING SAYLOVOLDI DASTURI HAQIDA

Xususan,  mintaqaviy barqaror ijtimoiy rivojlanish, muqobil energetika va zamonaviy tibbiyot sohalarida 
innovatsion dasturlar hamda loyihalarni xalqaro hamkorlar bilan birgalikda amalga oshirish maqsad qilingan.

Xalq demokratik partiyasining saylovoldi dasturi bilan tanishgan har bir saylovchi uning keng aholi qatlami 
vakillari manfaatlarini aks ettirgani, gʻoya va tashabbuslar tom maʼnoda vaqt sinovidan oʻtgan chuqur asosga 
egaligi, partiyaning pirovard maqsadi xalqimiz turmush farovonligini taʼminlash ekaniga toʻliq amin boʻladi.

Xalq demokratik partiyasi va deputatlikka nomzodlariga ovoz bering!
Firdavs SHARIPOV,

Oʻzbekiston XDP Markaziy Kengashi raisi oʻrinbosari

“HAR BIR INSON UCHUN IJTIMOIY TENGLIK VA 
ADOLAT TAMOYILLARI ASOSIDA MUNOSIB YASHASH 
SHAROITINI YARATISH, IJTIMOIY TAFOVUTLARNI 
KAMAYTIRISH, MUHTOJLARGA YORDAM BERISH, 
KAMBAGʻALLIKNI QISQARTIRISH, AHOLINI YANGI 
ISH OʻRINLARI VA KAFOLATLI DAROMAD MANBAI 
BILAN TAʼMINLASH BOʻYICHA SAMARALI SIYOSATNI 
AMALGA OSHIRISHNI MAQSAD QILGANMIZ. SHU 
BOIS, DAVLAT AHOLI MANFAATLARINI TOʻLAQONLI 
TAʼMINLASH MAQSADIDA KUCHLI IJTIMOIY SIYOSAT 
YURITISHI LOZIM, DEB HISOBLAYMIZ.”

“

Bugun dunyo miqyosida bir tendensiya qaror topmoqda. Bu ijtimoiy siyosat har bir davlat rivojlanishi 
va boshqaruvining, taʼbir joiz boʻlsa, tayanch ustuniga aylanayotganidir.  Darhaqiqat, jamiyatdagi 
turli shaxslar hamda guruhlar oʻrtasidagi tenglikni tartibga solishda, ijtimoiy adolat va ijtimoiy 
muvozanatni taʼminlashda uning oʻrni beqiyos.
Ijtimoiy adolat hukmron boʻlgan davlat barpo etishni oʻzining eng oliy maqsadi deb bilgan Oʻzbekiston 
Xalq demokratik partiyasining saylovoldi dasturida ilgari surilayotgan gʻoya va tashabbuslar aynan 
shu jihatga qaratilgan.
Saylovoldi dasturimizda partiyaning siyosiy maydondagi soʻl pozitsiyasiga xos va mos ravishda 
ijtimoiy-demokratik gʻoyalarni ifodalovchi vazifalarga alohida ustuvorlik berilgan.
Bu yilgi saylovoldi dasturimizdan 10 ta yoʻnalishda 15 ta strategik qadamdan iborat ustuvor 
maqsadlar oʻrin olgan.

BIRINCHI YOʻNALISH. Ijtimoiy 
barqarorlikning tayanchi boʻlgan kuchli 
ijtimoiy siyosatni amalga oshirishga intilamiz!

Ushbu yoʻnalishda har bir inson uchun 
ijtimoiy tenglik va adolat tamoyillari asosida 
munosib yashash sharoitini yaratish, ijtimoiy 
tafovutlarni kamaytirish, muhtojlarga yordam 
berish, kambagʻallikni qisqartirish, aholini yangi 
ish oʻrinlari va kafolatli daromad manbai bilan 
taʼminlash boʻyicha samarali siyosatni amalga 
oshirishni maqsad qilganmiz. Shu bois, davlat 
aholi manfaatlarini toʻlaqonli taʼminlash 
maqsadida kuchli ijtimoiy siyosat yuritishi 
lozim, deb hisoblaymiz.

Mazkur yoʻnalishdagi tashabbuslar 3 ta 
strategik qadamda oʻz ifodasini topadi.

1-QADAM. Har bir shaxsning 
Konstitutsiya bilan kafolatlangan ijtimoiy 
huquqlari adolatli va samarali amalga 
oshirilishini taʼminlash.

Avvalo, parlamentdagi fraksiyamiz ijtimoiy 
taʼminot va aholini ijtimoiy himoya qilish 
sohasidagi qonun hujjatlarini yangi normalar 
bilan toʻldirish orqali Ijtimoiy kodeksni qabul 
qilishni maqsad qilgan.

Davlat oʻz fuqarolari uchun gʻamxoʻrlik 
qilishi kerak. Shu maqsadda imtiyozga ega 
boʻlgan fuqarolardan tashqari boshqa ogʻir 
ijtimoiy vaziyatga tushib qolgan fuqarolar 
toifalarini va ularga koʻrsatiladigan yordam 
turlarini qonunchilikda aniq belgilash lozim. 
Davlat unga gʻamxoʻr ekanini anglagan fuqaro 
davlatdan rozi, zarur boʻlsa unga fidoyilik 
koʻrsatishga ham tayyor boʻladi. Bu davlat 
va fuqaro oʻrtasidagi oʻzaro ishonchni 
mustahkamlaydi.

Shuningdek, birinchi qadamda har bir insonning 
birlamchi hayotiy ehtiyojlariga yetadigan eng 
kam isteʼmol xarajatlarini qonun darajasida 
belgilash maqsadida “Eng kam isteʼmol 
xarajatlarini belgilash tartibi toʻgʻrisida”gi 
qonunni qabul qilish nazarda tutilgan.

2-QADAMda nogironligi boʻlgan 
shaxslarning talab va ehtiyojlari, qonuniy 
huquq va manfaatlarini taʼminlash masalasi 
oʻrin olgan.

Buning uchun milliy qonunchilikni 
BMTning Nogironlar uchun teng imkoniyatlarni 
taʼminlash boʻyicha standart qoidalariga toʻliq 
muvofiqlashtirishga erishmoqchimiz.

Jumladan, nogironligi boʻlgan shaxslar 
uchun obyektlar va xizmatlarning qulayligi 
milliy standartlarini ishlab chiqish hamda 
“Nogironligi boʻlgan shaxslarning huquqlari 
toʻgʻrisida”gi qonunning alohida qismi sifatida 
qonun darajasida mustahkamlash belgilangan. 
Qolaversa, temir yoʻl vokzallari, aeroport va 
shohbekatlarda koʻzi ojizlar uchun elektron 
axborot eshitish moslamalarini, svetofor 
va maxsus yoʻlaklarda nogironligi boʻlgan 
shaxslarni ogohlantiruvchi ovozli elektron 
jihozlarni oʻrnatish maqsad qilingan.

3-QADAMda davlat pensiya taʼminoti 
tizimini takomillashtirish nazarda tutilgan.

Mazkur yoʻnalishda hayotiy zaruratga aylanib 
borayotgan bir qator tashabbuslar oʻrin olgan. 
Bunda ayollarga pensiya tayinlash uchun 
zarur boʻlgan ish stajiga bolasi 3 yoshga 
toʻlguncha uni parvarishlash taʼtillarida 
boʻlish vaqtini toʻliq qoʻshib hisoblash kerak 
deb bilamiz.

Er yoki xotini vafot etganda hamda vafot 
etgan shaxs koʻproq pensiya olgan taqdirda 
ushbu pensiyani uning hayot boʻlgan turmush 

oʻrtogʻiga oʻtkazib berish (pensiyani 
almashtirish) tartibini joriy etish koʻzda 
tutilmoqda.

Biz fuqarolarning jamgʻarib borilayotgan 
pensiya mablagʻlarini boshqarish, ularni 
doimiy ravishda onlayn ravishda kuzatish, 
bankka depozitga qoʻyish orqali koʻpaytirib 
borish imkoniyatini berish kerak deb 
hisoblaymiz. Jamgʻarib borilayotgan mablagʻlarni 
boshqarish tizimini yoʻlga qoʻyish va unda bevosita 
pensionerning oʻzi ishtirok etishi tarafdorimiz.

Bundan tashqari, pensiyaga chiqib, 
kamida besh yil ishlab, daromad soligʻi va 
ijtimoiy soliqni toʻlagan pensionerlar uchun 
muqaddam tayinlangan pensiyani qayta 
hisoblab, oshirilgan miqdorda tayinlash 
imkoniyatini berish va pensiya yoshi 
oʻzgartirmasdan saqlab qolish boʻyicha 
yuritilayotgan siyosatni davom ettirish 
tarafdorimiz.

IKKINCHI YOʻNALISHdan aholini arzon 
uy-joy va sifatli kommunal xizmatlar bilan 
taʼminlashga doir tashabbuslar oʻrin olgan.

Bunda XDP fuqarolarning Konstitutsiya 
bilan kafolatlangan har kimning uy-joyli 
boʻlish huquqini taʼminlash, buning uchun 
arzon uy-joy qurilishini kengaytirishga qatʼiy 
harakat qiladi.

Mazkur yoʻnalishdagi tashabbuslar ikkita 
qadamda oʻz ifodasini topadi. Xususan, 
4-QADAMda aholini arzon uy-joy bilan 
taʼminlash hamda qurilish sohasida samarali 
nazorat oʻrnatish koʻzda tutilgan.

Biz “Ijtimoiy turar joylar toʻgʻrisida”gi 
qonunni qabul qilishni maqsad qilganmiz. 
Unda uy-joysiz, yashash sharoiti oʻta ogʻir, 
nogironligi boʻlgan yoki oila aʼzolari orasida 
nogironligi mavjud ayollar, oilaviy bolalar 
uylari bitiruvchilari uchun ijtimoiy turar joylar 
qurish nazarda tutiladi.

5-QADAMda yuqoridagi tashabbuslarning 
mantiqiy davomi boʻlgan aholiga sifatli 
kommunal xizmat koʻrsatish darajasini 
oshirishga urgʻu qaratilgan.

Kommunal xizmatlarning sifatli va oʻz 
vaqtida boʻlishi aholi hayot tarzini osonlashtiradi. 
Biz kommunal xizmatlar va uy-joy fondidan 
foydalanish boʻyicha xizmatlar narxlari va 
tariflarni belgilashni tartibga solish maqsadida 
“Kommunal xizmatlar narxlari va tariflarni 
tartibga solish toʻgʻrisida”gi qonunni qabul 
qilishni rejalashtirdik.

Ushbu qonun bilan kam taʼminlangan 
va ijtimoiy himoyaga muhtoj toifadagi 
fuqarolar uchun subsidiyalar yoki imtiyozlar 
mexanizmlarini yaratish imkoniyati biz uchun 
muhimdir.

Bundan tashqari, fuqaro kommunal 
xizmatlardan asossiz yoki taʼminotchining 
aybi bilan uzilgan taqdirda taʼminotchi 
tomonidan fuqaroga kompensatsiya toʻlash 
tizimini joriy etish kabi tashabbuslar oʻrin 
olgan.

Saylovoldi dasturining UCHINCHI 
YOʻNALISHI shaharlar va aholi yashash 
punktlarining xavfsizligi va ekologik 
barqarorligini taʼminlashga qaratilgan. 
Bunda partiya shaharlar va aholi punktlarining 
tarixiy qiyofasini saqlash, tabiiy resurslarini 
muhofaza qilish boʻyicha oʻz saʼy-harakatlarini 
kuchaytirishni maqsad qilgan.

6-QADAMda Oʻzbekistonni xavfsiz va 
ekologik barqaror hududga aylantirish 
yoʻlidagi tashabbuslar oʻrin olgan. 

Partiya mazkur qadamda davlat yaylov 
xoʻjaliklari tizimini yoʻlga qoʻyish, ularga 
nisbatan davlat oʻrmon xoʻjaliklariga 
qoʻllaniladigan yer va soliq imtiyozlarni 
qoʻllash, bunda ushbu  imtiyozlar hisobidan 
iqtisod qilinadigan mablagʻlarni yaylovlarni 
tiklash, degradatsiyadan chiqarish, yaylov 
oʻsimliklari urugʻchiligi maydonlarini 
kengaytirish tadbirlariga sarflash masalalariga 
eʼtibor qaratgan.

Ushbu yoʻnalishda mahalliy kengashlardagi 
partiya guruhlarimiz bilan birgalikda shahar 
hududlarida yomgʻir suvlari toshishining 
oldini olish maqsadida drenaj tizimini qayta 
koʻrib chiqish, elektr jamoat transporti 
vositalari ulushini koʻpaytirish, bepul elektr 
quvvatlash stansiyalarini tashkil etish uchun 
faol ish olib borishni maqsad qilganmiz.

Saylovoldi dasturimizning TOʻRTINCHI 
YOʻNALISHIda barcha uchun malakali 
tibbiy xizmat imkoniyatlarini yaratish 
boʻyicha tashabbuslar oʻrin olgan. Xususan, 
shu yoʻnalishdan oʻrin olgan 7-qadam malakali 
tibbiy xizmatdan foydalanish imkoniyatlarini 
kengaytirishga qaratilgan.

Partiyamiz tibbiy sugʻurtani joriy etishning 
huquqiy asoslarini takomillashtirish maqsadida 
“Davlat tibbiy sugʻurta toʻgʻrisida”gi 
qonunni qabul qilish zarur deb hisoblaydi.

Tibbiyot sohasida sugʻurta tizimining 
toʻliq yoʻlga qoʻyilishi sohaga ajratilayotgan 
mablagʻlar doirasida birlamchi tibbiy-sanitariya 
yordami ulushi, aholining ijtimoiy zaif 
toifalari vakillarining sifatli tibbiy xizmat bilan 
taʼminlanganlik darajasi oshishiga, ochiqlik va 
shaffoflikni taʼminlashga xizmat qiladi.

Shuningdek, keksalar va onkologik kasallar 
uchun sifatli xizmat koʻrsatishning yuqori 
standartlarini taʼminlashga qaratilgan xospis 
tizimini rivojlantirish va “Xospis xizmatini 
koʻrsatish toʻgʻrisida”gi qonun loyihasini 
ishlab chiqish kabi tashabbuslar ilgari surilmoqda.

8-QADAMda farmatsevtika sohasida 
davlat nazoratini kuchaytirish, dori-darmon 
va protezlash vositalari hamda boshqa tibbiy-
ijtimoiy xizmatlar  narxlarini tartibga solishga 
qaratilgan gʻoyalar mujassamlashgan.

Biz bunda dori va tibbiy buyumlarning 
narxlari boʻyicha cheklovlarni belgilash 
yuzasidan “Dori-darmonlar va tibbiy 
vositalar narxlarini davlat tomonidan 
tartibga solish toʻgʻrisida”gi qonunni qabul 
qilish muhimligiga eʼtibor qaratganmiz. 
Ishonamizki, dori-darmon va tibbiy 
vositalarning narxlari davlat tomonidan tartibga 
solinishi aholini ortiqcha tashvishlardan xalos 
etadi. 

Mazkur qadamda biz zamonaviy tibbiyot 
va xalq tabobatini qoʻshgan holda davolash 
standartlarini (protokollarini) joriy etish 
orqali doriga qaramlikni kamaytirish 
tashabbusini ham ilgari suramiz.

Dasturimizdagi 9-QADAM sport 
va madaniyatni qoʻllab-quvvatlash va 
ommalashtirishga qaratilgan.

Partiyamiz aholini sportga ommaviy jalb 
qilishni sogʻliqni saqlash tizimining muhim 
qismi hisoblaydi. Lekin jamiyatda hamma ham 
professional sportchi boʻlib ketavermaydi. 
Har qanday kasb egasi istagan vaqtda sport 
bilan shugʻullanishi uchun sharoit yaratilishi 
kerak. Bu yoʻlda biz workout tizimini 

ommalashtirishni aholining sport bilan bepul 
shugʻullanishi uchun ajoyib yechim deb 
hisoblaymiz.

Saylovoldi dasturning BESHINCHI 
 YOʻNALISHI yoshlarning sifatli taʼlim 
olishiga qaratilgan.

Yoshlarga sifatli taʼlim berilishi mamlakat 
intellektual salohiyatini yuksaltirish 
kafolatidir!

Biz 10-QADAMda fuqarolar barcha taʼlim 
muassasalarida sifatli maktabgacha, oʻrta, 
oliy taʼlim, shuningdek, kasbiy taʼlim olishi, 
malakasini oshirishi uchun teng imkoniyatlar 
yaratishga erishmoqchimiz.

Birinchi navbatda, “Yagona ijtimoiy 
reyestr”da roʻyxatga olingan oila farzandlarini 
davlat maktabgacha taʼlim tashkilotlariga 
toʻlanadigan toʻlovdan ozod qilishni nazarda 
tutyapmiz.

Maktablarda ovqatlantirish tizimi ustidan 
jamoatchilik nazoratini kuchaytirish, zararli 

oziq-ovqat mahsulotlari sotilishining oldini olish 
va boshlangʻich sinflarda oʻquvchilar sonini 20 
nafardan oshirmaslik, katta sinflarda esa 24 
nafargacha oʻquvchi oʻqitish tizimini yaratish 
tarafdorimiz.

Biz maktablar oʻquv dasturlarida chet 
tillar va IT boʻyicha oʻquv soatlarini keskin 
koʻpaytirish kerak deb hisoblaymiz.

Dasturimizning OLTINCHI YOʻNALISHI 
“Ijtimoiy yoʻnaltirilgan bozor iqtisodiyoti 
kuchli ijtimoiy siyosatning asosidir” deb 
nomlanadi.

Undagi 11-QADAMda iqtisodiyotda 
davlatning faol roli va ishtirokini saqlab 
qolish, kambagʻallikni qisqartirish, soliq 
qonunchiligini takomillashtirish hamda 
bank-kredit sohasini rivojlantirish boʻyicha 
takliflar oʻrin olgan.

Partiyamiz strategik ahamiyatga ega 
kompaniyalar ustidan davlat nazoratini 
saqlab qolish, ularni xususiylashtirishni 
qonun darajasida taqiqlash tarafdori. Bunga 
sabab, energetika, transport va mudofaa sanoati 
kabi strategik muhim sohalar milliy xavfsizlikni 
taʼminlashda muhim rol oʻynaydi. 

Dasturimizda vazirlik va idoralar 
tomonidan davlat xizmatlarini koʻrsatish yoki 
jarima solish natijasida tushadigan barcha 
tushumlarni toʻliqligicha davlat byudjetiga 
yoʻnaltirish koʻzda tutilgan.

Dasturimizdagi YETTINCHI YOʻNALISH 

“Tovar va xizmatlar narxlarining ijtimoiy 
maqbulligini taʼminlash — manzilli 
ijtimoiy siyosatning ustuvor yoʻnalishi” deb 
nomlangan. Partiyamiz ijtimoiy ahamiyatga ega 
tovar va xizmatlarning narxlarini shakllantirish 
ustidan davlat va jamoatchilik nazoratini qatʼiy 
oʻrnatish lozim deb hisoblaydi.

12-QADAMda ehtiyojmand aholi 
qatlamining kundalik zarur tovar va 
xizmatlardan foydalanishini taʼminlash 
masalasiga eʼtibor qaratilgan.

Kam taʼminlangan aholi qatlami uchun 
kundalik zarur tovar va mahsulotlarni arzon 
narxlarda sotish boʻyicha ijtimoiy doʻkonlar 
tarmogʻini rivojlantirishni koʻzda tutyapmiz. 

Partiyamiz ipoteka krediti toʻlovi boʻyicha 
qarzdorlik yuzaga kelgani sababli garovga 
qoʻyilgan koʻchmas mulkni auksionda 
sotishdan oldin kredit olgan shaxsga uch 
oy muddatda ushbu koʻchmas mulkni uch 
tomonlama oldi-sotdi shartnomasi asosida 
oʻziga qulay narxda sotish imkonini berish 
kerak deb hisoblaydi. 

Saylovoldi dasturning SAKKIZINCHI 
YOʻNALISHIni toʻliq qamrab olgan 
13-QADAMda partiya ochiq, shaffof, xalqchil 
va demokratik davlat boshqaruvi tizimini 
joriy etish tarafdori ekani belgilangan.

Unda parlamentdagi fraksiyamiz aholining 
ijtimoiy kayfiyatiga taʼsir koʻrsatuvchi 
normativ-huquqiy hujjatlar loyihalarining 
majburiy jamoatchilik muhokamasi 
va ekspertizasi mexanizmini yaratishni 
koʻzlagani aytilgan.

Partiya ushbu yoʻnalishda “Mening fikrim” 
platformasini takomillashtirish orqali 
fuqarolarning jamiyat va davlat ishlarini 
boshqarishdagi ishtirokini kengaytirish ham 
muhim ahamiyatga ega deb hisoblaydi.

Shu bilan birga, partiyamiz davlat 
boshqaruvida yuqori professionalizmni 
taʼminlash maqsadida qonun darajasida 
respublika ijro etuvchi hokimiyat organlari 
rahbari lavozimiga faqatgina shu sohada 
kamida oʻn yillik ish stajiga ega boʻlgan 
malakali mutaxassislarni tavsiya etish 
boʻyicha talabni belgilash uchun harakat qiladi.

Ijro hokimiyati tomonidan muhim ijtimoiy 
qarorlar qabul qilishda siyosiy partiyalar 
fraksiyalari va joylardagi partiya guruhlari 
bilan maslahatlashuvlar oʻtkazish institutini 
joriy etish, davlatning ayrim funksiyalarini 
bosqichma-bosqich fuqarolik jamiyati 
institutlariga oʻtkazish, siyosiy partiyalar, 
deputatlik birlashmalari huquq va vakolatlarini 
yanada kengaytirish kabi takliflar ham ushbu 
yoʻnalishda oʻz ifodasini topgan.

Dasturimizning TOʻQQIZINCHI 
YOʻNALISHIda qonun ustuvorligi, ijtimoiy 
tenglik va inson huquqlarini taʼminlash, 
fuqarolar hamjihatligi va ijtimoiy 
barqarorlikni mustahkamlash boʻyicha 
takliflar aks etgan.

Partiyamiz qonun ustuvorligini yanada 
mustahkamlash asosida fuqarolarning huquqlarini 
himoya qilish boʻyicha sud mexanizmlarining 
maqbulligini taʼminlash uchun qatʼiy 
harakat qiladi. Jumladan, 14-QADAMda sud 
mexanizmlarining maqbulligini taʼminlash, 
qonun ustuvorligini yanada mustahkamlash, 
huquqlar, majburiyatlar va imkoniyatlar 
tengligiga qatʼiy amal qilishga qaratilgan 
tashabbuslar oʻrin olgan.

Biz bu yoʻnalishda, birinchi galda, 
odil sudlovni amalga oshirishda xalq 
maslahatchilari oʻrniga hakamlar 
hayʼati institutini joriy qilish kerak deb 
hisoblaymiz. Mazkur institutning joriy etilishi 
demokratik tamoyillarni mustahkamlashga, 
sud jarayonlarining xolisligi va adolatliligini 
oshirishga, korrupsiya xavfini kamaytirishga va 
fuqarolarning sud tizimiga boʻlgan ishonchini 
yanada yuksaltirishga yordam beradi. 

Shuningdek, sohaviy nazorat organlarining 
(inspeksiya) mustaqilligi va maqomini 
kuchaytirish, respublika ijro etuvchi hokimiyat 
organlarining ularga taʼsirini kamaytirishni 
maqsad qilganmiz. Mazkur tashabbus 
davlat nazoratining xolisligi, shaffofligi va 
samaradorligini taʼminlashdagi muhim qadam 
hisoblanadi.

Bundan tashqari, ushbu qadamdan davlat 
byudjeti hisobidan qimmatbaho sovgʻalar hadya 
qilishni taqiqlash, davlat byudjeti mablagʻlarini 
samarasiz hamda maqsadsiz ishlatganlik 
uchun javobgarlikni kuchaytirish va yana 
boshqa koʻplab tashabbuslar oʻrin olgan.

Dasturdagi soʻnggi, OʻNINCHI 
YOʻNALISHda milliy manfaatlarga 
asoslangan ochiq, oʻzaro manfaatli 
va konstruktiv tashqi siyosatni izchil 
davom ettirish bilan bogʻliq gʻoyalar 
mujassamlashgan.

Undagi 15-QADAMda Oʻzbekistonning 
xalqaro mavqeini mustahkamlash, oʻzaro 
manfaatdorlik va teng huquqlilik asosida 
hamkorlik va sherikchilikni faol rivojlantirish 
nazarda tutilgan.

UCHUN!

IJTIMOIYDavlat



YANGI O‘ZBEKISTON
Avvallari elektrotexnika sanoati faqatgina Toshkent shahri va viloyatida rivojlangan 

boʻlsa, endi Samarqand, Fargʻona viloyatlari hamda Qoraqalpogʻiston Respublikasida 
ham yirik ishlab chiqarish quvvatlari mavjud.

2024-yil 27-sentabr, 197-son

Prezidentimiz raisligida kambagʻallikni 
qisqartirish ishlarini yangi sifat bosqichiga olib 
chiqish masalalariga bagʻishlangan videoselektor 
yigʻilishida bu boradagi ishlar tahlil etilar ekan, 
2023-yil yakuni bilan kambagʻallik darajasi 11 
foizga tushgani eʼtirof etilgan holda, oldinda 
turgan ustuvor yoʻnalish va asosiy vazifalar 
belgilab berildi. 

Keyingi yillarda Oltiariq tumanida 
bu yoʻnalishda aytishga arzigulik ibratli 
ishlar amalga oshirildi. Ammo bu mavjud 
imkoniyatlardan toʻliq foydalandik, degan 
xulosani bermaydi. 

Bundan uch yil avval tumanimiz boʻyicha 
kambagʻallik toifasidagi aholi soni 35 ming 
700 nafarni tashkil etgan. Mamlakatimizda 
aholi, ayniqsa, yoshlar va xotin-qizlarga kasb-
hunar oʻrgatish, daromadli ish bilan bandligini 
taʼminlash, tadbirkorlik faoliyatiga keng jalb 

Milliy brend

Munosabat

— Yurtimizda elektr texnikasi eksporti 1 
milliard dollarga yetib, toʻqimachilikdan keyingi 
ikkinchi mahalliy sanoat tarmogʻiga aylandi. 
Ushbu yoʻnalishda bugungi kunda mingdan 
ortiq kichik va oʻrta korxona faoliyat yuritib 
kelmoqda. Bir vaqtlar ular barmoq bilan sanarli 
edi. Tadbirkorlar soni oʻz-oʻzidan oshayotgani 
yoʻq. Sohada shunga yarasha imkoniyat, 
ragʻbat borligi, jahon bozorida ham bu turdagi 
mahsulotlarga talab yuqori ekani biznes egalarini 
qiziqtirmoqda. Buning ortidan ishlab chiqarish 
quvvatlari ham, mahalliylashtirish koʻrsatkichi 
ham oshib boryapti. 

Oldimizdagi asosiy vazifalardan biri 
tadbirkorlarni yanada qoʻllab-quvvatlashga 
qaratilgan. Avvalo, korxonabay ishlash 
tizimini yoʻlga qoʻyishimiz lozim. Qolaversa, 
tarmoqdagi korxonalarni yashil, sariq va qizil 
toifalarga ajratgan holda manzilli ishlash 
yaxshi samara beradi. Masalan, bugungi kunda 
qizil toifada 69 ta, sariq toifada 227 ta, yashil 
toifada esa 722 ta korxona mavjud. Ulardagi 
ishlab chiqarish hajmlarini 20 foiz oshira olsak, 
bu qoʻshimcha 3,8 trillion soʻmlik mahsulot 
deganidir.

Avvallari elektrotexnika sanoati faqatgina 
Toshkent shahri va viloyatida rivojlangan 
boʻlsa, endi Samarqand, Fargʻona viloyatlari 

atmosferaga sezilarli zararli chiqindilarni 
chiqarib kelmoqda. “Yashil” iqtisodiyotni 
rivojlantirishga intilayotgan mamlakatlar 
uchun bu jiddiy muammolardan biri.

Masalan, har yili yurtimizga 2 million dona 
yangi avtomobil akkumulyatori foydalanishga 
kirib keladi. Ularning xizmat muddati 
oʻrtacha 2-3 yil, ayrim hollarda 5 yilgacha 
ham ishlashi mumkin. Natijada yiliga xizmat 
muddatini oʻtab boʻlgan 35 ming tonna 
avtomobil akkumulyatori hosil boʻladi. Lekin 
bizda foydalanishdan chiqqan, atrof-muhit 
uchun zararli boʻlgan akkumulyatorlarni 
qayta ishlash tartibga solinmagan. Vaholanki, 
bir dona notoʻgʻri utilizatsiya qilingan 

Mirziyod YUNUSOV,
“Oʻzeltexsanoat” uyushmasi 
boshqaruvi raisi:

Sarvar AHADOV,
Toshkent shahridagi “Texnopark” 
korxonasi rahbari:

hamda Qoraqalpogʻiston Respublikasida 
ham yirik ishlab chiqarish quvvatlari mavjud. 
Hozirgi kundagi raqobat muhiti korxonalardan 
sifatli mahsulotlar ishlab chiqarishni talab 
etmoqda. Jahon standartlariga mos mahsulot 
ishlab chiqarish orqali eksport hajmini 
yanada oshirishga erishiladi. Bu borada ham 
tadbirkorlarni qoʻllashga intilyapmiz. Kichik 
va oʻrta korxonalarda standartlar joriy qilish, 
sertifikatlar olish, marketing tadqiqotlari 
oʻtkazishda talab qilinadigan sarf-xarajatlarning 
bir qismini qoplab berish tizimi samarali 
yechimlardan biridir.

Zamonaviy standartlar asosida ishlab 
chiqarilgan mahsulotlarni tashqi bozorlarga 
realizatsiya qilish ham osonroq kechadi. Bu 
Oʻzbekistonni mintaqadagi elektrotexnika 
xabiga aylantirish boʻyicha oldimizga qoʻygan 
vazifamizning bir qismidir. Buning uchun 
hamkor va qoʻshni mamlakatlarda ishlab 
chiqarish sanoatini tashkil etib, yurtimizdan 
butlovchi va ehtiyot qismlar yetkazib berish 
choralari koʻrilmoqda. Jumladan, Tojikiston 
va Qozogʻistonga isitish qozoni, televizor, 
muzlatkich va sovitkichlardan tashqari 
suv isitkich, oshxona plitalari, minipech, 
changyutkich, oshxona dudboʻroni, kir yuvish 
mashinasi kabi maishiy texnika ishlab chiqarish 
uchun zarur butlovchi va ehtiyot qismlar 
yetkazib berish hajmi oshiriladi. Rossiya va 
Qozogʻiston bozorlariga yirik marketpleyslar 
orqali kirib borib, toʻgʻridan toʻgʻri yakuniy 
isteʼmolchiga mahsulot yetkazib berish tizimi 
yoʻlga qoʻyiladi. Natijada Rossiyaga eksport 
hajmini 500 million dollar, Qozogʻistonga 300 
million dollarga yetkazish maqsad qilingan. 
Bundan tashqari, avval yaxshi eʼtibor berilmagan 
Afgʻoniston bozoriga ham asta-sekinlik bilan 
kirib boryapmiz.

Umuman, sanoatning bu yoʻnalishida 
shu yilning oʻzidayoq yuqori oʻsish 
koʻrsatkichlariga erishish koʻzda tutilgan. 
Xususan, yil yakuniga qadar qiymati 481,7 
million dollarlik 85 ta hududiy loyiha amalga 
oshirilib, 4,3 mingta doimiy ish oʻrni yaratiladi. 
Mahsulot ishlab chiqarish hajmi 31 trillion 
soʻmga yetkazilib, 120 foiz oʻsish surʼatiga 
erishiladi. Soha korxonalari tomonidan 1,3 
milliard dollarlik mahsulotlar eksportga 
yoʻnaltirilib, eksport geografiyasi 70 ta davlatga 
yetkaziladi. Oʻzbekistonda ishlab chiqarilgan 
elektrotexnika mahsulotlari yanada koʻproq 
mamlakatlarga kirib borib, milliy brendni 
tanitishga xizmat qiladi. 

“ZARARSIZ” ISHLAB CHIQARISH ZARUR
Elektrotexnika — katta bozor. Unga kira olgan, oʻz oʻrnini egallagan davlatlar yaxshigina 

daromadga ega boʻladi. Yurtimizda bu yoʻnalishdagi eksport geografiyasi soʻnggi uch yilda 2 karra 
oshib, 62 davlatga yetdi. Ishlab chiqarilayotgan 200 turdagi mahsulotning 195 turi eksport boʻlyapti. 
Ammo yangi bozorlarga kirish, borlarini esa saqlab qolish oson emas.

Jahon bozorining oʻziga yarasha talablari bor. Bu talablar orasida “ekologik toza” kabi normalar 
mavjud. Yaʼni hozir mahsulot ishlab chiqarishning oʻzi yetarli emas. Global iqlim oʻzgarishlari 
sharoitida korxonalardan atrof-muhitga kamroq zarar yetkazish choralarini koʻrish ham talab etilyapti. 
Ayniqsa, elektrotexnika sanoatida bunga zarurat yuqori. Ishlab chiqarish jarayonlarida zararli 
chiqindilar chiqishini kamaytirish, ularni qayta ishlashni yoʻlga qoʻyish shulardan biri. Yaʼni bu 
yoʻnalishdagi muammolarga yechim topish, yangicha yondashuvlarni qoʻllashning vaqti keldi. 

— Tadbirkorlik azaldan oson soha 
emas, buni uning ichida yurganlar yaxshi 
biladi. Mamlakatda biznesni rivojlantirish 
uchun, avvalo, qulay sharoit zarur. Bu 
erkin ishlash imkoniyati, sogʻlom raqobat 
muhiti, bozorga chiqish imkoniyatlari va 
hokazo. Oldinlari tadbirkorni eshitadigan, 
muammosiga yechim beradigan tizim 
boʻlmagani uchun ham yurtimizda 
keyingi yillardagina ishbilarmonlik 
rivojlana boshladi. Biz uchun ochilgan 
jahon bozori va ishlash uchun 
yaratilayotgan sharoitlar katta imkoniyat. 
Bunga qoʻshimcha tarzda davlatimiz 
rahbarining oʻzi muammolarimizni 
tinglayotgani bizni yanada ishlashga 
undayapti. 

“Texnopark” misolida oladigan 
boʻlsam, poytaxtda joylashgan ushbu 
majmua qurilishi boshlangan vaqtda uning 
ishlab ketishiga koʻpchilik ishonmagandi. 
Umuman, elektrotexnika mahsulotlari ishlab 
chiqarishda tadbirkorlarning oʻzida ham 
ikkilanishlar boʻlgani rost. Ammo qatʼiy 
qadamlar maqsadga yetkazdi. Hozir mahalliy 
ishbilarmonlarimiz ishlab chiqarishni 
muvaffaqiyatli oʻzlashtirib, yaxshigina 
tajriba oshirdi. 

Ayni paytda “Texnopark”da yiliga 
5,8 million dona maishiy va sanoat 
 elektrotexnika mahsuloti ishlab chiqarish 
quvvati mavjud. Bu yerda 3,7 mingdan 
ortiq kishi mehnat qilib, daromad top-
yapti. Oʻtgan yili 2,6 trillion soʻmlik tayyor 
mahsulot sotilgan boʻlsa, Gretsiya, Turkiya, 
Rossiya, Armaniston, Gruziya, Moʻgʻuliston, 
Qirgʻiziston, Turkmaniston va Afgʻoniston 
kabi koʻplab davlatlarga 50 million dollarga 
yaqin eksport qilindi. 

Ish faoliyatimizni yanada rivojlantirish 
maqsadida davlatimiz rahbariga bir qancha 
takliflar bildirdik. Jumladan, korxonamizda 

lift, eskalator, kuchlanish uskunalari, 
chiller, isitish qozonlari kabi yirik sanoat 
mahsulotlari ishlab chiqaramiz. Ushbu 
tur mahsulotlarni ishlab chiqarish va 
realizatsiya qilish yetarli darajada muddat 
va mablagʻ talab etmoqda. Bundan 
tashqari, bizda ham, xaridorlarda ham 
aylanma mablagʻ yetishmasligi bois, 
mahsulotlarimiz omborlarda uzoq muddat 
turib qolyapti. Shu bois, isteʼmolchilar 
uchun yirik sanoat mahsulotlari xaridi 
boʻyicha qulay stavkada lizing tizimini 
joriy etish taklifini ham bildirdik. 

Yana bir masala, Prezidentimizning 
tegishli farmoni bilan eksporti hajmi 
20 million dollardan ortiq korxonalarga 
aylanma mablagʻ uchun 5 million 
dollargacha kredit berilyapti. Korxonamiz 
oʻtgan yili 50 million dollarga yaqin 
mahsulot eksport qildi. Eksport hajmi 
oshgani sayin koʻproq aylanma mablagʻga 
ehtiyoj tugʻilmoqda. Ayniqsa, xorijdagi 
yirik savdo tarmoqlariga kechiktirib toʻlash 
sharti bilan (90-120 kun) mahsulot sotishda 
aylanma mablagʻga ehtiyoj keskin ortyapti. 
Shu bois, yillik eksporti 50 million 
dollardan oshgan korxonalarga kredit 
miqdorini 5 million dollardan 10 million 
dollarga oshirishni soʻradim. Davlatimiz 
rahbari takliflarimni maʼqullab, ularning 
yechimi boʻyicha mutasaddilarga tegishli 
topshiriq berdi. 

Shuhrat UMAROV, 
Jizzax akkumulyator zavodi rahbari:

akkumulyator batareyasi 200 metr kvadrat 
tuproq yoki 5 metr kub suvni ifloslantirishi 
mumkin.

Shu bois, oʻz isteʼmol xususiyatini 
yoʻqotganidan keyin avtomobil akkumulyatori 
chiqindisini utilizatsiya qilish tizimini joriy 
etish taklifini bildirdim. Masalan, bir kilogramm 

akkumulyator uchun  Niderlandiyada 34 sent, 
Qozogʻistonda 46 sent, Rossiyada 3 sent 
utilizatsiya yigʻimi joriy qilingan. Davlatimiz 
rahbari taklifimni tinglar ekan, bu masala 
boʻyicha xorij tajribasini oʻrganib, avtomobil 
akkumulyatori chiqindisining atrof-muhitga 
zararini baholab, shoshmasdan qaror qabul 
qilish zarurligini taʼkidladi. Mutasaddilarga 
tegishli topshiriqlar berildi.

Umuman, bildirilgan takliflar umumiy 
elektrotexnika sanoati rivojiga xizmat qilishi 
nazarda tutilgani bilan ham ahamiyatlidir. 
Tadbirkorlar oʻz manfaatlaridan koʻra, tarmoq 
rivoji, birgalikdagi harakatlar muvaffaqiyatiga 
intilayotgani quvonarli. Sogʻlom raqobat, 
bozor iqtisodiyotining talabi ham shunday 
— tadbirkorlarning asosiy maqsadi aholi 
uchun arzon, sifatli, xorij bozori uchun 
eksportbop mahsulot ishlab chiqarishga 
qaratilishi lozim. Davlat tadbirkorlarni har 
tomonlama qoʻllab-quvvatlayotgani boisi 
shunda. Buning natijasini esa bozorlarimiz 
va xonadonlarimizni toʻldirib turgan milliy 
brenddagi sifatli elektrotexnika mahsulotlari 
misolida koʻryapmiz.

Iroda TOSHMATOVA,
“Yangi Oʻzbekiston” muxbiri

— Korxonamizda yiliga 1,2 million 
dona akkumulyator ishlab chiqariladi. Ayni 
paytda 670 kishi mehnat qilyapti. Oʻtgan 
yili 375 milliard soʻmlik tayyor mahsulot 
xaridorlarga yetkazib berildi. Turkiya, 
Rossiya, Afgʻoniston va Qirgʻizistonga 3,5 
million dollarlik eksport qildik. 

Avtomobilsozlik sanoati nafaqat jahonda, 
balki yurtimizda ham rivojlanib borayotir. 
Bizning asosiy xaridorlarimiz ham avtomobil 
ishlab chiqaruvchi korxonalar. Afsuski, 
bu yoʻnalishdagi ishlab chiqarish jarayoni 

OLTIARIQDA KAMBAG‘ALLIK 
DARAJASI  9,8  FOIZGA  TUSHIRILADI

“Davlat — jamiyat — inson” 
tamoyili yangi Oʻzbekiston 
sharoitida, avvalo, inson, keyin 
jamiyat va davlat koʻrinishini 
olganidan keyin mamlakatimizda 
tom maʼnoda har bir fuqaro bilan 
individual va manzilli ishlash 
yoʻlga qoʻyildi. Bunda ilk bor 
kambagʻallik darajasi tan olinib, 
uni qisqartirishga kompleks 
tarzda kirishildi.

etish borasidagi islohotlarga hamohang ravishda 
olib borilgan amaliy saʼy-harakatlarimiz 
natijasida 8,4 ming nafari kambagʻallikdan 
chiqarildi. 

Bunda aholining ushbu toifa vakillariga 
imtiyozli kreditlar ajratish, subsidiyalar berish, 
kasb-hunar va tadbirkorlik yoʻnalishlarida 
oʻqitish, doimiy va mavsumiy ishlarga 
joylashtirish, Sayxunobod, Uychi, Zarbdor 
hamda Gʻijduvon tumanlari tajribasi asosida 
bandligini taʼminlash asosiy yoʻnalish sirasini 
tashkil qiladi. 

Sohalar kesimida tahlil qiladigan boʻlsak, 
474 oilaga imtiyozli kreditlar ajratish, 113 
tasiga subsidiya asosida yengil konstruksiyali 
issiqxonalar qurib berish hamda asbob-uskuna 
va mehnat qurollari xarid qilish, 

321 oila  aʼzolarini kasb-hunar va tadbirkorlik 
yoʻnalishlarida oʻqitish, bandligini taʼminlash, 
210 oila aʼzolarini doimiy va mavsumiy 
ish oʻrinlariga joylashtirish borasida tizimli 
ishlar olib borilyapti. Bundan tashqari, 399 
oilaning yuqorida sanab oʻtilgan tumanlar 
tajribasi asosida daromadini oshirish va bu 
orqali tumandagi 1517 ta kambagʻal oila 

daromadini 1,5-2 million soʻmdan oshirish  bilan 
kambagʻallik darajasini yil yakunigacha 9,8 
foizga tushirishni oʻz oldimizga maqsad qilib 
olganmiz. Bu ishlarda tuman hokimi, sektor 
rahbarlari yaqindan yordam berib kelyapti.

Prezidentimiz joriy yil 11-12-iyul kunlari 
viloyatimizga tashrifi doirasida bergan 
koʻrsatmalariga asosan, yil yakuni bilan 
tumanimizdagi 1,5 ming oilani kambagʻallikdan 
chiqarishni moʻljallaganmiz.

Ushbu oilalarni doimiy daromadli qilish va 
kambagʻallikdan chiqarish maqsadida  barcha 
tashkilot rahbari oʻrinbosarlari, salohiyatli 
tadbirkorlarga 362 oila biriktirildi. Ular mavjud 
oilalar bilan toʻgʻridan toʻgʻri ishlab, qiziqish va 
imkoniyatlari asosida kredit, subsidiyalar ajratish 
orqali bandligini taʼminlash, kasbga oʻqitish, 
ekin yerlari ajratish choralarini koʻrmoqda.

Bugungi kunda 50 tadan ortiq ish oʻrni 
yaratgan 52 ta hamda 5 ta 200 dan ortiq ish 
oʻrinlari yaratgan salohiyatli tadbirkorlarimiz 
bor. Ular bilan hamkorlikni toʻgʻri yoʻlga qoʻyib, 
har bir korxonaga oʻrtacha 5 nafardan ijtimoiy 
himoyadagi fuqarolarni ishga joylash orqali 122 
fuqaro bandligini taʼminlaymiz.

“Sayxunobod tajribasi” asosida hokim 
va oʻrinbosarlariga har bir mahallada 10 
tadan kambagʻal oilalarga paketlar yetkazib 
berish asnosida 720 nafardan ortiq ijtimoiy 
himoyaga muhtoj fuqarolar muqim daromadga 

ega boʻlmoqda. “Uychi tajribasi” boʻyicha 
tijorat banklari tomonidan oʻzlarining aktiv 
mijozlari bilan uchrashuvlar oʻtkazish, ularga 
koʻmaklashish orqali ikkinchi yarim yillikda 
3 mingga yaqin ish oʻrinlari yaratiladi. Bunda, 

birinchi navbatda, “Ijtimoiy reyestr”dagi 
mehnatga layoqatli fuqarolarni ishga 
joylashtiramiz.

“Zarbdor tajribasi” boʻyicha 322,2 milliard 
soʻmlik 23 ta loyiha amalga oshirilmoqda. 
Istiqbolli loyihalar tufayli umumiy hisobda 800 
dan ortiq ish oʻrni yaratiladi. Ularning 225 tasi 
kambagʻal oila aʼzolari hissasiga toʻgʻri keladi.

“Gʻijduvon” tajribasi boʻyicha 10 ta 
mahallada 150 dan ortiq loyihalarni ishga 
tushirish hisobiga 1300 ta ish oʻrni yaratish 
borasida ish olib boryapmiz.

Bular bilan kifoyalanib qolmaysiz, albatta. 
Binobarin, Prezidentimiz mazkur videoselektor 
yigʻilishida “Kambagʻallikni qisqartirish 
umummilliy harakatga aylanadi”, dedi. Bu 
borada oldimizda turgan muhim vazifalar ijrosi 
yuzasidan aniq vazifa va koʻrsatmalar berildi.

Endi har bir oila, ularning aʼzolari 
bilan individual ishlaymiz. Buning uchun 
yetarlicha imkoniyat, sharoitlar bor. Faqat 
zimmamizdagi vazifani sidqidildan bajarib, 
yangi Oʻzbekistonning asosiy maqsadlaridan 
biri — xalqimizni bugungi yashayotgan 
kunidan rozi qilishga erishishimiz shart. Bu 
maqsadimiz toʻlaqonli amalga oshsa, yaʼni 
yurtdoshlarimiz boy boʻlsa, tadbirkorlarimiz 
koʻpaysa, oʻz navbatida, iqtisodiy barqarorlik, 
aholi farovonligini taʼminlash kabi boshqa 
maqsadlarimizga erishishga ham zamin yaratiladi. 

Ulugʻbek MIRZAMAHAMEDOV,
Oltiariq tumani kambagʻallikni 

qisqartirish  va bandlikka 
koʻmaklashish boʻlimi rahbari

YANGI O‘ZBEKISTON 
MUALLIMLARI

“Nakurt” mahalla fuqarolar yigʻinining 
Qoʻshilish qishlogʻi Payariq tumani 
markazidan 70 kilometr uzoqda 
joylashgan. Yam-yashil kengliklar, 
purviqor togʻlar bagʻridagi qishloqning 
asosiy yoʻli soy yoqalab oʻtadi. Yolgʻizoyoq 
yoʻlning ikki tomonida mevali va 
manzarali daraxtlar boʻy choʻzgan. 
Uzoqdan oqarib turgan moʻjazgina bino 
koʻzga tashlanadi.

O‘ZBEKISTON  ELEKTROTEXNIKA  
XABIGA AYLANA  OLADIMI?

Tarmoqda asosiy eʼtibor tadbirkorlarni qoʻllab-
quvvatlashga qaratilayotgani bejiz emas. Boisi, 
aynan kichik va oʻrta biznes vakillari faolligi bilan 
yangidan yangi ishlab chiqarish quvvatlari, turli 
nomdagi mahalliy brendlar paydo boʻlyapti. Joriy 
yilning 5-sentabr kuni davlatimiz rahbari raisligida 
elektrotexnika sohasida ishlab chiqarish, eksport 
va investitsiya hajmini koʻpaytirish masalalari 
muhokamasi yuzasidan oʻtkazilgan videoselektor 
yigʻilishida shu jihat alohida tilga olindi. Bozorda 
raqobat ortgani esa biznes vakillarini sifatli, 

aholi talabiga mos mahsulotlar ishlab chiqarishga 
undayapti. 

Prezidentimiz joriy yilgi tadbirkorlar bilan ochiq 
muloqoti chogʻida elektrotexnika sanoati vakillarini 
ham tinglab, takliflariga munosib yechimlar bergan 
edi. Oradan koʻp oʻtmay, sanoatning mazkur 
yoʻnalishidagi dolzarb vazifalarni koʻrib chiqishga 
bagʻishlangan yigʻilishda yana muammolar oʻrtaga 
tashlandi. Biznes egalari, ishlab chiqaruvchilar 
takliflari tinglandi. Mutasaddilar oldiga tarmoqdagi 
korxonalar bilan tizimli ishlash vazifasi qoʻyildi. 

EKSPORTDA SIFAT “GAPIRADI”

JARAYON4

Televizor, muzlatkich, qoʻyingki, istalgan turdagi maishiy texnika vositalari tadbirkorlarimiz 
tomonidan yuqori sifatda ishlab chiqarilishini bir vaqtlar tasavvur ham qilolmasdik. Hozir odamlar 
qoʻrqmasdan mahalliy elektrotexnika mahsulotlarini xarid qilyapti. Tarmoqda tadbirkorlar, eksportchilar 
soni kundan kunga ortmoqda. Asosiysi, elektrotexnika sanoati mamlakatimiz iqtisodiyotining muhim 
oʻsish nuqtalaridan biri, aholi bandligini taʼminlashning katta yoʻnalishiga aylandi. Bitta ishlab 
chiqarish korxonasida oʻnlab, yuzlab kishi ishlasa ham bir necha shunday korxonada qancha odamning 
bandligi taʼminlanishini tasavvur qilavering.

Boshlanishi 1-betda

Ёшларга оид давлат сиёсати — амалда

2024-yil 27-sentabr, 197-son

Yangi tahrirdagi Konstitutsiyamizda davlatning oʻqituvchilar shaʼni 
va qadr-qimmatini himoyalashi, ijtimoiy va moddiy farovonligi, kasbiy jihatdan oʻsishi 

toʻgʻrisida gʻamxoʻrlik qilishi kafolatlandi.

35 yillik ish tajribasiga egaman. Bugun 
mamlakatimizda taʼlim sohasidagi islohotlar, 
yangiliklar va oʻzgarishlarni koʻrib, qaytadan 
yana yosh boʻlib qolgim keladi. Rosti, bir paytlar 
maktab boshlanishi bilan paxta dalasida javlon 
urardik, oʻquvchilarimiz bilan berilgan rejani 
bajarish uchun tongdan otlanar edik, quyosh 
botganda qaytardik. Soʻlim kuzning bagʻridagi 
ajoyib bayram — 1-oktabrni ham dalada kalish 
olish bilan xursand boʻlib nishonlardik. Qoq yangi 
yil oldi zaxlab qolgan maktab bagʻriga qaytib, jun 
paypoqda ham muzlab, dars berardik.

Bugun bari boshqacha, bari koʻz quvnar, dil 
yayrar darajada. Yurtimiz bayrogʻini koʻklarga 
koʻtarayotgan yoshlarni koʻrib, quvonch yoshlari 
yuzlarimni yuvadi. Koʻnglimda hayajon, dilimda 
gʻurur, qalbimda faxr. “Mana bizning yoshlar, 
mana bizning kelajagimiz”, deyman.

Ha, haqiqatan, taʼlim sohasidagi ishlardan 
koʻzlangan maqsad yorugʻ mashʼala yogʻdusi 
bilan nurafshon. Qanchadan qancha maktablar 
zamonaviy qiyofada, moddiy-texnik taʼminoti 
yangilangan. Elektron doskalar, kompyuterli 
sinflar, asbob-uskunaga boy laboratoriyalar, 
kasbga yoʻnaltirish uchun qulayliklarga ega 
sinfxonalar, kuzatuv kameralari, kirish va chiqish 
uchun moʻljallangan turniketlar — hali buni yana 
qancha davom ettirish mumkin. Oʻquvchilar ham, 
oʻqituvchilar ham qogʻozbozlikdan qutulgan, 
hammasi elektronlashtirilgan.

Prezidentimizning “Oʻzbekiston — 2030” 
strategiyasini “Yoshlar va biznesni qoʻllab-quvvatlash 
yili”da amalga oshirishga oid davlat dasturi 
toʻgʻrisida”gi farmonida ham tizimda qator islohotlar 
belgilangan. Xususan, “Taʼlim uchun qulay muhit” 
dasturini amalga oshirish maqsadida maktablarni 
toza ichimlik suv va zamonaviy sanitariya-gigiyena 
infratuzilmasi bilan toʻliq taʼminlash rejalashtirilgan.

Umumiy oʻrta taʼlim tizimini yangi bosqichga 
olib chiqish maqsadida 700 ga yaqin nomdagi 
yangi darsliklar, mashq daftarlari, pedagoglar 
uchun metodik qoʻllanmalar va mobil ilovalar, 
shuningdek, yangi avlod darsliklari asosida 
planshetlar uchun 1000 ta multimedia dasturi 
yaratish koʻzda tutilgan.

Bu qishloqdagi 40-umumtaʼlim maktabi. 100 
oʻringa moʻljallangan maktab bahavo adirlikda 
joylashgan, yuzlari qir shamoli va quyoshda 
qoraygan bolalar taʼlim muassasasiga 3-5 
kilometr yoʻl bosib keladi. Oʻqishga ishtiyoqi 
baland qorakoʻzlar uchun masofaning ahamiyati 
yoʻqdek goʻyo. Tabiat injiqliklari ularga kor 
qilmaydi. Deylik, kuz va qish oylarida soy suvi 
koʻpayishi tufayli yoʻlda yurishning imkoni 
boʻlmay qolgan paytlarda ham bolalar baʼzan 
loy, baʼzan suv kechib maktabga kelgan paytlari 
koʻp boʻlgan. Qishloq ahlidan shu haqdagi 
hikoyalarni eshitar ekanman, mashhur adib 
Chingiz Aytmatovning “Birinchi muallim” 
asaridagi mana bu bitiklar yodimga tushadi: 

“Boʻlmasa tizzadan suv kechib, izgʻirinda 
nafasimiz kesilib, shuncha uzoq joyga — 
tepalikka har kun qatnab, tinka-madorimizni 
quritishga bizni kim majbur qilardi, deysiz? 
Maktabga oʻz ixtiyorimiz bilan havas qilib 
borardik. Oʻqishlaringga borsalaring-chi, deb 
bizni qistovga oladigan hech kim yoʻq edi... 
Duyshenning darslariga quloq solib, oʻqish bilan 
mashgʻul boʻlardik”.

Oʻquvchi qalbiga yoʻl topilgan joyda boshqa 
sabablar bekor. Bilimi, mehri dunyochalik keng 
ustozlar bor ekan, maktab muqaddas dargoh, 
ustoz esa  misli shamchiroq boʻlib oʻziga chorlab 
turaveradi. 

* * *
Yoqubovlar oilasi asli Xorazmdan. 

Oila boshi Qodirberdi Yoqubov uzoq yillar 
Xonqa tumanidagi 1-umumtaʼlim maktabida 
jismoniy tarbiyadan, turmush oʻrtogʻi Zumrad 

Biz bilgan farishta, chehrasida fayz,
Tolibi Farhoddir, biri esa Qays,
Siz oʻsha muallim — ustoz Abu Lays,
Olamning koʻzgusi, ilm zargari,
Yangi Oʻzbekiston muallimlari.

Biringiz Forobiy, biringiz Jadid,
Bu yoʻlga koʻp bora qildilar tahdid,
Ammo bukilmadi ishonch va umid,
Tan bermish dunyoning zoʻr olimlari,
Yangi Oʻzbekiston muallimlari.

Hayratda Kembrij, hayratda Parij,
Naqadar ulugʻvor bizning yuksalish,
Dunyoni lol etdi buyuk oʻzgarish,
Bukun asqatmoqda zoʻr taʼlimlari,
Yangi Oʻzbekiston muallimlari.

Har yerda yangilik, innovatsiya,
Ilmdan boshqasi boʻlmas aksiya,
Shavkating ortmoqda, dilda madhiya,
Maʼrifat dargʻasi bor qavmlari,
Yangi Oʻzbekiston muallimlari.

Beshta tashabbusning doyasi sizdir,
Togʻ boʻlsak, shu togʻlar qoyasi sizdir,
Buyuk maʼnaviyat gʻoyasi sizdir,
Ijod maktabidir koʻzin gavhari,
Yangi Oʻzbekiston muallimlari.

Sportda, sanʼatda, fanda oʻzingiz,
Iqboli balandsiz, yorugʻ yuzingiz,
Ishonchni oqlaydi oʻgʻil-qizingiz,
Siz hamon buyuksiz, dunyo sarvari,
Yangi Oʻzbekiston muallimlari.

Hamisha kasbga sodiq qolgansiz,
Maʼrifat sohibi nomin olgansiz,
Uchinchi Uygʻonish bongin chalgansiz,
Siz ila borgaymiz buyuklik sari,
Yangi Oʻzbekiston muallimlari.

Ashurali BOYMUROD,
Yozuvchilar uyushmasi aʼzosi

YANGI O‘ZBEKISTON 
MUALLIMLARI

YOSHLIK  ORTGA 
QAYTSA  EDI...

Dilbar NORMURODOVA,
Termiz shahridagi 11-maktab oʻqituvchisi, 
“Shuhrat” medali sohibi

Maktablarga har yili 500 nafar xorijiy 
mutaxassis jalb etiladigan boʻldi. Barcha 
maktablarda kasb-hunarga oʻrgatish kurslari ish 
boshladi.

Prezident maktablari va 
ixtisoslashtirilgan maktablarning 
taʼlim metodikasi barcha umumiy 
oʻrta taʼlim muassasalari oʻquv 
jarayonlariga joriy qilinishi borasida 
ham qator ishlar rejalashtirildi.

Bir muallima sifatida yana bir jihat meni juda 
quvontiradi: yangi tahrirdagi Konstitutsiyamizda 
davlatning oʻqituvchilar shaʼni va qadr-
qimmatini himoyalashi, ijtimoiy va moddiy 
farovonligi, kasbiy jihatdan oʻsishi toʻgʻrisida 
gʻamxoʻrlik qilishi kafolatlandi. Bundan tashqari, 
“Pedagogning maqomi toʻgʻrisida”gi qonun qabul 
qilindi. Eʼtibor va gʻamxoʻrlik, imkoniyatlar faqat 
yangiliklar sari undayveradi.

Taʼlim va tarbiya — uzviy jarayon. Bu borada 
ham ishlar ilgarilamoqda. Birgina misol. Taʼlim 
sohasidagi indikatorlar sarhisobida Surxondaryo 
bir necha yil 14-oʻrinni hech kimga bermay kelgan 

va adabiyot fani oʻqituvchisi Raʼno  Joʻrayeva. 
— Izlandim, oʻz ustimda ishladim va hamma 
shart-sharoitlardan oqilona foydalanib, bugun shu 
darajaga erishdim.

Yana bir kasbdoshim, oliy toifali rus tili fani 
oʻqituvchisi Feruza Norova  40 foizli ustama 
olmoqda.

— Oylik maoshimdan koʻnglim toʻladi. 
Ehtiyojimdan orttirib, avtomashina ham oldim, 
hozir maktabga mashinada kelib-ketyapman, — 
deydi u. 

Bu kabi suhbatlar tez-tez quloqqa chalinib 
turibdi. Ha, bir paytlar hattoki bitta velosiped 
sotib olishga kuchi yetmagan oʻqituvchi bugun oʻz 
ustida ishlab, izlangani bois, toʻkin yashamoqda. 
Bir paytlar maktab hovlisiga mashina tugul, 
velosiped ham kirmas edi, hozir esa avtoulovlar 
turnaqator. 

Davlatimiz rahbari 2023-yil mart oyida 
viloyatimizga tashrifi chogʻida “Otalar yigʻilishi”ni 
oʻtkazish haqida kuyinib gapirganini biz, ustozlar 
dildan his qildik, chunki bolaning mafkurasida bir 
kun boʻshliq paydo boʻldimi, tamom, uni kimdir 
jiloviga tortadi va farzandimiz kelajagida yoʻqotish 
boshlaymiz. Biz “Otalar yigʻilishi” oʻtkazishni 
amalda qoʻllay boshladik. Bu oʻz natijasini berdi. 
Yigʻilishlarda turli soʻrovnomalar oʻtkazish 
orqali olingan takliflar natijasida ota-onalarning 
farzandlari kim bilan yaqin oʻrtoq ekaniga qiziqishi 
va bu borada farzandlari bilan fikrlar almashishi 
sezilarli darajada ortgani aniqlandi. “Otalar 
yigʻilishlari”da muhokama va tushuntirishlar olib 
borilishi natijasida hozir otalarning farzandlari 
uchun ajratayotgan vaqti 3 barobar oshdi (oʻrtacha 
1 soatdan 3 soatgacha).

Bundan tashqari, jinoyat sodir etish holati keskin 
kamaydi, baʼzi mahallalarda umuman kuzatilmadi. 
Muntazam dars qoldirib kelayotgan 171 oʻquvchi 
dars mashgʻulotlariga qaytarildi. Aynan shu kabi 
ishimiz samarasi sifatida shahrimizda joriy yilning 
aprel oyida tashkil etilgan “Otalar majlisi”ning 
respublikada ommalashishi ham taʼlim va tarbiya 
uzviyligining isboti boʻldi. Respublikamizning 
barcha viloyatlaridan tashrif buyurgan mehmonlar 
bu yigʻilish natijasi bilan yaqindan tanishdi va 
ijobiy xulosasini bildirdi.

Darhaqiqat, bugun ishlayman desangiz, ish 
bor, sharoit va imkoniyatlar yetarli. Ayniqsa, yosh 
pedagoglarning oʻz ustida ishlashi, izlanishini 
koʻrib, “Qaniydi biz ham yosh boʻlib qolsak”, deya 
havasimiz keladi. Shukuh

“Nakurt” mahalla fuqarolar yigʻinining 
Qoʻshilish qishlogʻi Payariq tumani 
markazidan 70 kilometr uzoqda 
joylashgan. Yam-yashil kengliklar, 
purviqor togʻlar bagʻridagi qishloqning 
asosiy yoʻli soy yoqalab oʻtadi. Yolgʻizoyoq 
yoʻlning ikki tomonida mevali va 
manzarali daraxtlar boʻy choʻzgan. 
Uzoqdan oqarib turgan moʻjazgina bino 
koʻzga tashlanadi.

Jumaniyozova esa tarix fanidan oʻquvchilarga 
saboq berib kelgan. Hayotini maktab va 
oʻquvchilar bilan bogʻlagan oʻqituvchilar 
halolligi, jonkuyar va fidoyiligi bilan el oʻrtasida 
hurmat, eʼtibor qozongan.

Qodirberdi aka va Zumrad opa olis hududda 
ishlashni ixtiyor etganida avvaliga yaqinlari 
hayron boʻldi. Ammo bir qarorga kelingan, 
ularning Payariq tumanidagi 40-maktabda ish 
boshlashi aniq boʻlgan edi.

Qishloq ahli sodda, tanti. Ular oʻzga yerlik 
muallimlarni katta hurmat bilan kutib oldi. 
Darrov ijaraga uy berildi. Qoʻni-qoʻshni tez-tez 
xabar olib turar, oʻzlari uchun tayyorlagan tansiq 
taomlardan ilinar, begona joyning pastu balandi 
haqidagi hikoyalar yangi mehmonlar uchun 
ham juda qiziq edi.  Mehri issiq bu el yangi 
oʻqituvchilarning qishloqqa moslashishi uchun 
borini ayamadi. Muallimlar ham birpasda shu 
yerlik odamlarga qoʻshilib ketdi.

— 2022/2023-oʻquv yilidan ish boshladik. 
Biz bu yerga kelgunga qadar tarix fanidan 
mutaxassis yoʻqligi sabab dars oʻtilmagan, 
— deydi Zumrad Jumaniyozova. — Bu fanni 
yangi metodika boʻyicha oʻta boshlaganimdan 
keyin nafaqat bolalar, balki ota-onalarning ham 
qiziqishi ortdi. Ular men bilan suhbatlashish 
uchun maktabga tez-tez keladigan boʻldi. 
Oʻquvchilarim fan olimpiadalarida tuman, 
viloyat bosqichlarida sovrinli oʻrinlarni qoʻlga 
kiritmoqda.

Taʼtilda Xorazmga ketib qolsak, ota-onalar, 
oʻquvchilar telefon qilib hol-ahvol soʻraydi. 
“Qachon kelasiz?” deya betoqat boʻladi. Qishloq 
ahlining cheksiz hurmatidan boshim osmonga 

yetadi. Pedagog uchun bundan katta baxt bormi?  
Qishloq maktabida ilk muallima ayol sifatida 

ish boshlagan Zumrad opa bu yerga goʻyoki oʻzi 
bilan yangi nafas olib kirdi. U pedagog sifatida 
bolaning hafsalasizligiga yoʻl qoʻymaslik eng 
asosiy vazifasi ekanini yaxshi bilardi. Shu bois, 
tarix fani bilan birga oʻquvchi qizlarga odob-
axloq sirlarini ham oʻrgata boshladi. Ularning 
bilimga qiziqishini oshirish, kasb-hunarga 

yoʻnaltirishga eʼtibor qaratdi. Maktabda sinflar 
oʻrtasida “Zakovat” intellektual oʻyini tashkil 
etildi. Toʻgaraklar ish boshladi. 

Taʼlimdagi oʻzgarishlar, islohotlar bu 
maktabga ham kirib bordi. Oʻz ustida ishlagan, 
malaka oshirgan, toifaga ega boʻlgan ustozlar 
soni ortib borar ekan, oʻqitish sifati ham yuksaldi. 
Yangi metodikalar qoʻllanila boshlandi. Bu 
bolalarning bilimi va intilishlarida oʻz aksini 

topdi. Joriy yilda bitiruvchilarining 60 foizi oliy 
taʼlim muassasalariga qabul qilindi. Bundan ikki 
yil avval maktab “qizil” toifada edi. Ayni paytda 
bir necha tamoyillar asosida “yashil” maqomini 
oldi. Bunda, albatta, Qodirberdi aka va Zumrad 
opaning hissasi alohida.

— Qiyinchiliklar yoʻq deb ayta olmayman. 
Ayol kishi emasmanmi, uyni, yaqinlarimni 
sogʻinaman. Ammo bolalarning katta hurmat va 
intilishini koʻrib, shu yerda qolishim kerakligini 
his qilaman. Biz kelguncha qishloqda internet 
boʻlmagan. Bolalar telefonga oʻrganmagan. 
Ular bilimga chanqoq. Zehni oʻtkir, eshitganini 
ilib oladi. Farzandlarimdek boʻlib qolgan bu 
bolalarni tashlab ketishga koʻzim qiymaydi. 
Koʻzlari yonib turadigan oʻgʻil-qizlar orasida  
ertaga yurt koriga yaraydigan asl insonlar 
chiqishiga ishonchim komil, — deydi Zumrad 
Jumaniyozova.

Oʻqituvchilik katta fidoyilik talab etadigan 
kasblardan biridir. Chunki har bir oʻquvchida 
alohida salohiyat borligini ilgʻash, uni 
yuzaga chiqarish katta mehnat talab qiladi. 
Zahmatli, ammo sharafli bu mehnat natijasida 
ertaga insoniyatga nafi tegadigan olim, 
shifokor, uchuvchi yoki muhandis yetishib 
chiqishi mumkin. El orasida hurmat-eʼtibor 
topgan qaysiki kasb egalari bor, ustoz va 
murabbiylarning samarali mehnati mahsulidir. 
Ular ertaga qanday muvaffaqiyatga erishishidan 
qatʼi nazar, qalbining toʻrida hamisha ustoz 
yodi, minnatdorlik tuygʻulari hukmron boʻlishi 
muqarrar.

* * *
—  Qishloq juda xushmanzara, bu yerda 

hatto ekoturizmni rivojlantirish mumkin, — 
deydi Qodirberdi Yoqubov. — Yam-yashil 
yoʻl, shuvillab oqayotgan soy, orqada viqor 
toʻkib turgan togʻlar, adirliklar har qanday 
sayyoh eʼtiborini jalb qila oladi. Ammo kuz va 
qish oylaridagi yogʻinlar yoʻllarda noqulaylik 
tugʻdiradi. Ish boshlagan dastlabki kezlarimiz 
2,5-3 kilometrcha yoʻlni yayov bosib oʻtishga 
toʻgʻri kelgan, nosoz yoʻlda suv, loy kechgan 
paytimiz boʻldi. Biz-ku, mayli, oʻquvchilar 
qiynalishi kerak emas. Viloyat hokimligiga shu 
haqda bildirdik. Yoʻl taʼmiri, koʻprik qurish 
bugun navbati bilan qilinmoqda. Mahalliy 

aholining, oʻquvchilarimizning ravon yoʻlda 
yurish orzusi ushalayotganidan xursandman.

Pedagog yosh avlod kelajagiga taʼsir 
koʻrsatadigan har bir muammoni oʻziga daxldor 
deb biladi. Oʻquvchisining zarur bilim va 
koʻnikmaga ega boʻlishiga xalal berayotgan 
jihatlar, yutuqlariga ragʻbat beradigan omillarni 
eʼtibordan chetda qoldirmaydi. Mamlakatimizda 
sport rivojiga qaratilayotgan eʼtibor, oʻsib 
kelayotgan avlodning har jihatdan sogʻlom va 
baquvvat boʻlib voyaga yetishi yoʻlidagi saʼy-
harakatlar uning ham diqqat markazida.  Shu 
sabab bolalarning sportga qiziqishini oshirishni 
eng katta vazifasi deb biladi.

— Bu yerga kelganimda eski, rangi oʻchgan 
shaxmat-shashka taxtalaridan boshqa hech 
narsa yoʻq edi, — deya soʻzida davom etadi 
Qodirberdi muallim. — Oʻzim bilan birga zarur 
sport inventarlarini olib keldim. Bolalar futbol, 
voleybol, stol tennisi bilan shugʻullana boshladi. 
Mashgʻulotlarni kengaytirib, boshqa koʻpgina 
sport turlarini ham oʻrgatmoqchiman. Qiziqish 
juda yuqori. “Besh tashabbus olimpiadasi”da 
tumanda sovrinli oʻrinlarni qoʻlga kiritdik. 

Oʻqituvchining maqomi yuksak koʻrilgan 
jamiyatda, albatta, rivojlanish boʻladi. Shu 
bois, mamlakatimizda xalq taʼlimi sohasidagi 
islohotlarni boshlashda qoʻyilgan eng katta 
vazifa ham jamiyatda ustozning nufuzini 
oshirish boʻldi.  Bugun pedagog xodimlarning 
mehnatiga haq toʻlash, moddiy ragʻbatlantirish, 
ijtimoiy himoya qilish borasida eʼtiborga 
molik ishlar qilinyapti. Turli yoʻnalishlarda oʻz 
iqtidorini namoyish etgan ustoz-murabbiylarga 
ustama va qoʻshimcha haq toʻlash mexanizmi 
joriy qilingan. Jumladan, Prezidentimizning 
tegishli qaroriga binoan, olis va chekka hududda 
ishlayotgan pedagoglarni moddiy ragʻbatlantirish 
tizimi yoʻlga qoʻyilgan. Qahramonlarimiz ham 
bu imtiyozdan foydalanmoqda. 

Muallimlik —  ulugʻ maqom. Shogirdning 
bilimi va salohiyati qay darajadaligi ustozning 
maqomi nechogʻligini belgilaydi. Ana shu ezgu 
maqsadda chekka va olis hududlarga borib 
ishlayotgan oʻqituvchilarni esa eʼtibor, ehtirom, 
eʼzoz egasi deyishga toʻla haqlimiz.            

Risolat MADIYEVA,
“Yangi Oʻzbekiston” muxbiri

edi, bundan shaxsan oʻzim qiynalar edim. Bugun 
esa 14-oʻrindan 7-oʻringa koʻtarilishi izlanish 
va imkoniyatlardan unumli foydalanish natijasi 
boʻldi.

Maktabimiz “Tashabbusli budjet”da ketma-ket 
2-marta gʻolib boʻldi, buning natijasida maktabning 
qiyofasi butunlay oʻzgardi, moddiy-texnik baza 
yaxshilandi. Qolaversa, kasbdoshlarimizning 
yutuqlari ham bizni ishlashga undamoqda.

— Men “vazir ustamasi” sohibi boʻldim, — 
deydi Termiz shahridagi 23-maktabning ona tili 

1-oktabr – 
 O‘qituvchi va murabbiylar kuni

BOLALAR MEHRI SHU QISHLOQDA 
QOLISHGA UNDAYVERADI

Yaqinlarimni  sogʻinaman, ammo

“Dunyo imoratlari ichida eng ulugʻi maktabdir”, deydi ulugʻ 
maʼrifatparvar bobomiz Mahmudxoʻja Behbudiy. Darhaqiqat, bu maskanda 
qalb tarbiyalanadi, vatan chizgisi dilga muhrlanadi. Ushbu dargoh oʻzlikni 
tanitadi, odamiylikni oʻrgatadi.



“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Yunus Boʻronov 
Musahhih: Nasiba Abdullayeva 
Dizayner: Xurshid Abdullayev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 22:15  Topshirildi — 22:55

MEZON6
2024-yil 27-sentabr, 197-son

Davlatimiz rahbari joriy yil 13-yanvar 
kuni Xavfsizlik kengashining kengaytirilgan 
yigʻilishida milliy kontent yaratish, uni boyitish 
haqida masʼullarga muhim vazifalarni belgilab 
bergan edi.   

Oʻzbekiston Jurnalistlar uyushmasi tashkil 
etgan “Eng yaxshi milliy kontent” respublika 
tanlovi mazkur vazifalar ijrosiga qaratilgani bilan 
ahamiyatli. 

Milliy matbuot markazida ushbu tanlov gʻolib 
va sovrindorlarini taqdirlash marosimi boʻlib oʻtdi. 
Tadbirda soʻz olganlar milliy kontent yaratishning 
ahamiyati, uning muhim jihatlari haqida fikr 
yuritdi. Jumladan, mamlakatimiz axborot 

“Dunyodagi har qaysi davlat, har qaysi 
xalq, birinchi navbatda, oʻzining intellektual 
salohiyati, yuksak maʼnaviyati bilan qudratlidir. 
Bunday yengilmas kuch manbai esa, avvalo, 
insoniyat tafakkurining buyuk kashfiyoti — 
kitob va kutubxonalarda”, deya taʼkidlagan 
edi davlatimiz rahbari. Kitob va kitobxonlik 
intellektual salohiyat va imkoniyatlarni yuzaga 
chiqarish, bilim va zehnni yanada charxlashda 
azaldan muhim oʻrin tutib kelgan. Tafakkuri, fikr 
doirasi keng insonlar har qanday jamiyatning 
chinakam boyligidir. Zero, rivojlanishning 
asosida ilm, kitobxon xalq turadi.

KUTUBXONALAR SONI 
YETARLIMI?

Jamiyat kitobxon boʻlishi uchun kutubxona 
faoliyati ham toʻgʻri yoʻlga qoʻyilgan boʻlishi 
kerak. Oʻquvchi oʻzi istagan vaqtda zarur 
kitoblarni topa olishi lozim. Mamlakatimizda 
kutubxonalarga qaratilayotgan eʼtibor zamirida 
ana shunday shart-sharoitlarni yaratish istagi bor. 

Alisher Navoiy nomidagi Oʻzbekiston Milliy 
kutubxonasi mamlakatdagi eng yirik majmuadir. 
U barcha axborot-kutubxona muassasalari 
uchun muvofiqlashtiruvchi va uslubiy markaz 
hisoblanadi. Kutubxonaning umumiy fondi 8 
million 108 ming 66 nusxadan iborat. Shundan 
bosma nashrlar 7 milliondan ziyodni, elektron 
resurslar soni qariyb 10 ming nusxani tashkil 
etadi. Foydalanuvchilarning soni kundan kunga 
ortib bormoqda. Shu kungacha 360 ming 687 
kishi kutubxona roʻyxatidan oʻtgan. Kutubxona 
fondidan foydalanish uchun bu maskanga bir 
yilda oʻrtacha 600 mingga yaqin kitobxon keladi. 

Prezidentimizning 2019-yil 7-iyundagi 
“Oʻzbekiston Respublikasi aholisiga axborot-
kutubxona xizmati koʻrsatishni yanada 
takomillashtirish toʻgʻrisida”gi qarori sohada 
katta oʻzgarish yasadi. Jumladan, kitobxonlarga 
xizmat koʻrsatish, fondlarni toʻldirish va 
saqlash, kutubxona faoliyatini avtomatlashtirish, 
ilmiy tadqiqot, tashkiliy-uslubiy faoliyat, 
kadrlar tayyorlash  hamda xalqaro hamkorlikni 

Bugun dunyoda sodir boʻlayotgan toʻqnashuvlar taʼsiri voqealardan minglarcha 
kilometr uzoqdagi davlatlarda ham sezilmoqda. Chunki chegaralar ham, 
sim toʻsigʻu temir-beton devorlar ham chetdan boʻronday yogʻiladigan 
buzgʻunchi  gʻoyalardan saqlay olmaydi. Shu bois, hozir uygʻoq qalbli va 
qatʼiy irodali boʻlishimiz har qachongidan muhim. Bunday vaqtda ming yillik 
oʻlmas qadriyatlardan kuch olish jamiyat, ayniqsa, yoshlarni har qanday 
yot, buzgʻunchi gʻoyalardan ishonchli himoya qiladi. Zotan, yoshlar ongida 
qadriyatlarga hurmat tuygʻusini mustahkamlash kelajak poydevori demakdir.

Umida TESHABOYEVA,
Alisher Navoiy nomidagi Oʻzbekiston Milliy 
kutubxonasi direktori

kengaytirish kabi yoʻnalishlarda yuksalish 
imkonini berdi. Qaror bilan respublikada yuridik 
maqomga ega, mustaqil davlat muassasasi 
boʻlgan 186 ta tuman (shahar) axborot-
kutubxona markazi tashkil etildi. Ularning 
90 dan ortigʻi yangi va kapital taʼmirlangan, 
zamonaviy texnika va jihozlarga ega binolarda 
aholiga xizmat koʻrsatmoqda. Ayni damda 
qolgan axborot-kutubxona markazlari ham 
bosqichma-bosqich yangi binolarda faoliyat 
boshlashi rejalashtirilgan.

Bugun mamlakatimizda 13 mingdan 
ziyod axborot-kutubxona muassasasi faoliyat 
koʻrsatmoqda. Ulardagi universal fondlar yoshi, 
millati, maʼlumoti, ijtimoiy kelib chiqishi, ilmiy 
darajasidan qatʼi nazar, barchaga birdek xizmat 
koʻrsatadi.  

Ushbu kutubxonalardan doimiy 
foydalanuvchilar soni 11,2 million nafarni 
tashkil qiladi. Ularda jami 38 million nomdagi 
80 million nusxaga yaqin kitob mavjud.

MUTOLAA JAMIYATGA 
NIMA BERADI?

Zamonamizga kelib, mutolaaga 
qiziqish muayyan darajada pasaydi. 
Bu, albatta, global tendensiya. Ammo 

muammo faqat bizda  emas-ku deb jim 
qarab turib boʻlmaydi. Shu bois, koʻpgina 
mamlakatlar aholini mutolaaga qaytarish 
borasida oʻrganishlar va amaliy ishlarga 
bel bogʻlagan. Ha, dunyoda bolalar 
va oʻsmirlarda mutolaa madaniyatini 
rivojlantirish uchun turli yondashuv va 
usullar izlanmoqda. Chunki axborot oqimi 
koʻpaygani sari maʼlumotlarni ilmning asl 
manbasi bilan qiyoslash, keng tafakkur ila 
ularni saralashga ehtiyoj ham ortmoqda.

Insonning shaxs sifatida shakllanishi 
maʼnaviy tafakkur ildizining qanchalik chuqur 
va mustahkamligiga bogʻliq. Bu esa oʻqilgan 
kitobning muhim nuqtalarini ilgʻab olishdan 
iboratdir. 

Kitob yosh avlodga taʼsir etishning eng 
qulay vositasi. U inson his-tuygʻusi, axloqi, 
xatti-harakati, dunyoqarashi rivojiga beqiyos 
taʼsir etadi. Ayniqsa, oʻsmir yoshida, yaʼni 
uning shakllanish davrida alohida oʻringa 
ega. Badiiy adabiyot, turli fanlarga doir 
qiziqarli kitoblar, lugʻatlar, maʼlumotnomalar 
bolalar maʼnaviyatini shakllantirishga asos 
boʻladi. Shu bois, xorij mamlakatlarida ham 
aholini kitobxonlikka jalb etish borasida 
turli tajribalarga qoʻl urilmoqda. Masalan, 
Buyuk Britaniyada bolalar va oilaviy mutolaa 
davlat tomonidan qoʻllab-quvvatlanadi. 
Aholining turli qatlamlari orasida mutolaani 
ommalashtirish uchun bir qancha dasturlar 
ishlab chiqilgan.  

Raqamli dunyo mahsulotlari inson 
hayotiga kirib borishi bilan, birinchi navbatda, 
kitobxonlik madaniyatida oʻzgarish yuz bera 
boshladi. Bu oʻzgarish avlodlar oʻrtasidagi 
tafovutni yuzaga keltiruvchi omilga aylandi. 
Pedagog olim Firdevs Guneshning qogʻozda 
oʻqish odatini ekranda oʻqish bilan solishtirgan 
ilmiy tadqiqotida raqamlashtirishning oʻqish 
madaniyati va odatlariga taʼsiri quyidagicha 
umumlashtiriladi: axborotga boʻlgan munosabat, 
uni ishlab chiqarish, olish, foydalanish va 
almashish usuli va jarayonida katta oʻzgarishlar 
roʻy bermoqda. Qidiruv mexanizmlari va veb-
saytlar qidirilayotgan maʼlumotlarni topishga 
yordam beradi.

Kitobxonlik odatlari oʻzgarmoqda: bolalarda 
muttasil mutolaani shakllantirish maqsadida 
shaxsiy namuna boʻlish, uyda kitob haqida 
suhbatlashish odati kamaydi. Ularga kitob sovgʻa 
qilish ham deyarli yoʻq. Uyda kutubxona tashkil 
etish, kutubxonalarga, yarmarkalarga borish, 
mualliflar bilan uchrashuvlar kabi anʼanaviy 
usullardan asta-sekin voz kechilmoqda. Bu 
kitobxonlik odatlari ham oʻzgarganini koʻrsatadi. 
Hozir ularning oʻrnini elektron pochta, ijtimoiy 

tarmoqlar, matnli xabarlar va 
boshqalar egalladi.

Globallashuv va 
axborotlashuv jarayoni yanada 
jadallashgach, jamiyatdagi barcha 
faoliyatning turi, uslubi yoki tarkibi 
mutlaqo oʻzgarishi mumkin. Bu oʻzgarishlar 
zamonaviylik tendensiyalari sifatida baholansa-
da, har qanday zamonaviylik bilan anʼanaviylik 
oʻrtasida uzviy, mustahkam aloqa mavjuddir. 
Axborot kommunikatsiyalari rivojlanib, 
hamma faoliyat raqamlashgan taqdirda ham 
kutubxonalar faoliyat koʻrsatishda davom etadi, 
mutolaaning klassik namunasi saqlanib qoladi. 

Bugun istalgan maʼlumotni internet orqali 
topishingiz mumkin. Biroq jahon axborot 
tarmogʻi maʼlumotlarining ishonchli ekani 
soʻroq ostida qoladi. Chunki internetda filtrlash, 
analiz-sintez funksiyalari yoʻqligi tufayli 
jamiyat kitoblarga va kutubxonaga har doim 
ehtiyoj sezadi. 

Dunyoda boʻlgani kabi yurtimizda ham 
oʻsmirlarning kitobxonligi talab darajasida 
emasdi. Oila, maktab va kutubxonalarda 
kitobxonlikka eʼtibor susaydi. Keyingi 
yillardagi oʻzgarishlar sabab kitob mutolaasiga 
katta eʼtibor qaratilishi natijasida holat ancha 
yaxshilandi. Birgina “Yosh kitobxon”, “Zukko 
kitobxon”, “Mutolaa”, “Yoshlar uchun ming 
kitob” kabi tanlov va loyihalar yoshlarning 
mutolaa madaniyatini yuksaltirdi. 

Masalan, “Mutolaa” loyihasidan aniq 
maqsadlar koʻzlangan. Jumladan, kitob oʻqish va 
uning targʻibotini zamonaviy texnologiyalardan 
foydalangan holda yangi bosqichga olib chiqish 
nazarda tutiladi. Shuningdek, oʻzbek va jahon 
adabiyotining eng sara namunalarini jamlab, 
aholi, jumladan, yoshlar uchun elek tron, 
audio va video variantlarda bepul foydalanish 
imkonini yaratish maqsad qilingan. 

Ushbu loyihada Milliy kutubxona oʻzining 
toʻliq matnli axborot resurslari bilan ishtirok 
etmoqda. Bugungi kunda “Mutolaa” loyihasi 
doirasida 1100 dan ortiq kitob (badiiy asar, 
hikoya, ertak va ilmiy ommabop asar)ning 
audio va elektron variantlari tayyorlanib, mobil 
ilovaga joylashtirildi. Mazkur loyiha aholi, 
ayniqsa, yoshlar orasida ommalashib, mobil 
ilovadan faol foydalanilmoqda. 

Yana bir tashabbus Oʻzbekiston Respublikasi 
Prezidenti Administratsiyasi huzuridagi Axborot 
va ommaviy kommunikatsiyalar agentligi hamda 
Oʻzbekiston Milliy kutubxonasi hamkorligida 
tashkil etilgan “Non-Fiction” loyihasidir. U 
orqali jahon miqyosida kitobxonlar tomonidan 
yuqori baholangan ilmiy-ommabop asarlarni 
xalqimizga tanishtirish maqsad qilingan. 

Bundan tashqari, taniqli yozuvchi va shoirlar, 
fan arboblari bilan turkum suhbatlar tashkil 
etilishi kitobxon millatni shakllantirishga xizmat 
qilmoqda. Lekin bu kitobxonlik hali yetarli 
darajada yuksalganini bildirmaydi. Bunda 
bolalarning nimani va qanday oʻqishiga eʼtibor 
qaratish muhim hisoblanadi. 

ELEKTRON 
KITOBLAR SAVDOSI 

KOʻPAYGAN
Kutubxonalar tizimini rivojlantirish, ular 

zamon talablariga javob beradigan boʻlishi 
uchun bir qator ishlar rejalashtirilgan. 
Axborot-kutubxona sohasining asosiy 
jarayoni, jumladan, jamlash, kataloglashtirish, 
fondlarni saqlash, axborot texnologiyalarini 
qoʻllash, maʼlumotlar bazalari, uslubiy 
yordam, kadrlar malakasini oshirish sifatiga 
ham eʼtibor qaratilmoqda. Shuningdek, bino 
va inshootlarni saqlash, texnologik park va 
litsenziyali dasturiy taʼminotni yangilash, 
uzluksiz internetdan foydalanish, turli 
ijtimoiy-madaniy tadbirlarni tashkil qilish 
uchun mablagʻ ajratilmoqda.

2021-yildan buyon mamlakatimizda har yili 
aprel oyida “Kitobxonlik haftaligi” oʻtkazib 
kelinmoqda. Mazkur tadbirdan koʻzlangan 
maqsad aholi, ayniqsa, yoshlar oʻrtasida kitob 
oʻqishni keng targʻib etish va kitobxonlik 
madaniyatini yuksaltirishdir. 

Keyingi yillarda noshirlik sohasida faoliyat 
yuritayotgan tadbirkorlik subyektlari soni 
sezilarli darajada oshdi. 2024-yil 1-may 
holatiga koʻra, faoliyat yuritayotgan matbaa 
korxonalarining 271 tasi, yaʼni 14 foizi davlat 
ulushiga ega. Qolgan 1660 tasi, yaʼni 86 
foizi xususiy sektorga tegishli. Nashriyotlar 
tomonidan oʻtgan yili 16 mingdan ortiq nomda 
jami 34 million nusxadan ziyod kitob chop 
etilgan.  

Shu bilan birga, elektron kitoblar savdosi 
tobora oʻsib bormoqda. 2021-yilning birinchi 
yarmida sotilgan barcha kitoblarning 18 foizini 
elektron kitoblar tashkil qilgan boʻlsa, bu 
koʻrsatkich 2023-yilga kelib, 39 foizga yetdi.

Barcha saʼy-harakatlar kitob mutolaasini 
rivojlantirish hamda yoshlar maʼnaviyatini 
yuksaltirish uchun qilinmoqda. 
Yaratilayotgan imkoniyatlardan toʻgʻri 
foydalanish juda zarur. Zero, kitob oʻqigan 
inson jamiyatdagi jarayonlarga befarq 
boʻlmaydi. Uning qalbida vijdoni, yuragida 
ori va gʻururi boʻladi. 

Tobora virtuallashayotgan davrda 
kitobxonlarni tarbiyalash kutubxona tizimidagi 
barcha masʼullarning, ishchi-xodimlarning 
asosiy missiyalaridan biridir.  

Milliy kontent

makonini mukammal, ishonchli, puxta xabarlar 
bilan toʻldirish, milliy kontentni muttasil boyitib 
borish haqida soʻz bordi. Bu boradagi ishlarni 
tobora takomillashtirish muhimligi taʼkidlanib, 
mazkur tanlovni tashkil etish va oʻtkazish jarayoni 
haqida qisqacha maʼlumot berildi. 

Maʼlum qilinishicha, Oʻzbekiston Jurnalistlar 
uyushmasi Oliy Majlis huzuridagi jamoat fondi 
tomonidan eʼlon qilingan tanlovda ishtirok etib, 
“Aholi, ayniqsa, yosh avlodning maʼnaviy-
intellektual salohiyati, ongu tafakkuri va 
dunyoqarashini yuksaltirish, barkamol shaxsni 
tarbiyalashda kitobxonlik madaniyatini oshirish” 
loyihasi boʻyicha gʻolib chiqqan.

Mazkur loyiha doirasida uyushma tomonidan 
qator ishlar qilinmoqda. Xususan, yosh toifasidan 
kelib chiqib, bolalar uchun 10 nomdagi kitob 
nashrga topshirilgan. Qolaversa, mazkur 
kitoblarning audio varianti tayyorlanmoqda. “Eng 
yaxshi milliy kontent” tanlovi ham ana shu loyiha 
doirasida oʻtkazildi.  

Jurnalist va ijtimoiy tarmoq faollaridan 
ikki yoʻnalishda qabul qilingan ijodiy ishlar 
“Kitobxonlik targʻibotiga bagʻishlangan 
eng yaxshi materiallar uchun”, “Yoshlar 
maʼnaviyatini yuksaltirishga qaratilgan eng 
yaxshi materiallar uchun”, “Internet tarmogʻida 
eʼlon qilingan eng yaxshi milliy kontent uchun”, 

“Dolzarb mavzulardagi eng yaxshi tanqidiy-
tahliliy materiallar uchun” hamda “Bolalarni 
kitobxonlikka qiziqtirgan blog postlari uchun”,  
“Ijtimoiy tarmoqlarda yoshlar tarbiyasiga oid 
eʼlon qilingan materiallar uchun”, “Milliy urf-
odat va anʼanalarimiz aks etgan eng yaxshi 
materiallar uchun” va “Facebook” ijtimoiy 
tarmogʻida milliy kontentni koʻpaytirishga 
qoʻshgan hissasi uchun” nominatsiyalari 
boʻyicha baholandi. 

Tanlovga taqdim etilgan ijodiy ishlar shaklan 
va mazmunan rang-barang ekani eʼtirof etildi. 
Ular milliy manfaatlarimizni koʻzlagani, yurtimiz 
va dunyoda sodir boʻlayotgan voqea-hodisalarga 
xolis baho berishga qaratilgani bilan ahamiyatlidir. 
Bu esa oʻz-oʻzidan yangi Oʻzbekiston ruhiga 
mos yangicha tafakkur tarzini shakllantirish, 
yoshlar oʻrtasida kitobxonlikni targʻib etish orqali 
ularning dunyoqarashini yuksaltirishga xizmat 
qiladi. 

Milliy kontent global axborot makonidagi 
eng zarur ehtiyojdir. Uni har kuni, har birimiz 
yaratishimiz, xalqimiz manfaatlarini himoya 
qilish uchun targʻib etishimiz kerak. Shu 
maʼnoda, milliy kontent ham vatan himoyasi 
kabi muhim vazifamizga aylansin. Bu esa ortga 
qaytmas tus olgan keng koʻlamdagi islohotlarni 
toʻla va oʻz vaqtida amalga oshirishimizda 
muhim qadamdir. 

Zulxumor AKBAROVA,
jurnalist 

MAʼNAVIY TAFAKKUR ILDIZI 
NECHOGʻLIQ TERAN?  

KITOBXON  JAMIYAT
Zamon bilan hamnafas

Toʻgʻri, haqqoniy 
va xolis axborotga 
ehtiyoj har 
doimgidan-da 

kuchayib bormoqda. 
Zero, mediamakonni oʻz 
manfaatiga xizmat qiladigan 
axborot bilan toʻyintirish 
orqali yoshlar ong-tafakkurini 
egallash holatlari kechmoqda. 
Bu esa hozirgi murakkab 
geosiyosiy jarayonda xolis, 
milliy manfaatlar himoyasiga 
qaratilgan kontent yaratishni 
kun tartibiga qoʻyadi. 

GLOBAL AXBOROT MAKONIDAGI 
              ENG ZARUR EHTIYOJ

YANGI O‘ZBEKISTON


